
Tilda, fikrda, ishda birlik!Tilda, fikrda, ishda birlik!

adabiy, ilmiy-ma’rifi y va ijtimoiy haftalik gazeta

 @Jadidmediauz@Jadidrasmiy @Jadidrasmiy @Jadid_uz

2026-yil 11-sentyabr2026-yil 11-sentyabr
№ 37 (141)№ 37 (141)
www.jadid.uzwww.jadid.uz

ЕТТИКУНЛИК

(7-саҳифада ўқинг).(7-саҳифада ўқинг).

(Давоми 2-саҳифада).

ОЛИМЛАР ОЛИМЛАР 
АЛПОМИШИАЛПОМИШИ

ФАКТ
Ўзбекистон Респуб-
ликаси Президен-
ти  Шавкат Мирзиёев 

электротехника саноатини 
янги босқичга олиб чиқиш 
ва рақобатбардош маҳсу-
лотлар ишлаб чиқаришни 
қўллаб-қувватлаш юзасидан 
тақдимот билан танишди.

Ўзбекистон Респуб-
ликаси Президен-
тининг фармони 

билан Ўзбекистон Респуб-
ликаси Президенти Адми-
нистрацияси раҳбари Саида 
Мирзиёева ҳозирги лавози-
ми билан ўриндошлик асо-
сида Тошкент халқаро мо-
лия маркази бошқарувчиси 
лавозимига тайинланди.

10 сентябрдан Хитой-
дан олиб келинган 
“CRRC-Dalian” тезю-

рар электропоезди илк бор 
Тошкент–Андижон–Тошкент 
йўналишида йўловчиларга 
хизмат кўрсатмоқда.

29 сентябрдан 2 ок-
тябрга қадар Ўзбекис-
тонда I Марказий Осиё 

талабалар спорти форуми 
бўлиб ўтади.

(4-саҳифада ўқинг).

ТАЛАБИ ИЛМ

Биз учун илм излаб юрт кезиш 
улуғ аждодларимиздан, хусусан, 
жадид боболаримиздан мерос. 
Бугун бу жараён давлатимиз то-
монидан тизимли ташкил этил-
моқда. Масалан, Олий таълим, 
фан ва инновациялар вазирлиги 
ҳузуридаги Инновацион ривож-
ланиш агентлиги томонидан ёш 
олимларнинг хориждаги нуфузли 

даргоҳларда амалиёт ўташи мун-
тазам йўлга қўйилган. Номзодлар 
очиқ, шаффоф, адолатли ва соғ-
лом рақобат асосида танлаб оли-
нади. 
Мен 2025 йилда Венгриянинг 

Дебрецен университетида ташкил 
этилган илмий амалиёт танлови-

да ғолиб бўлдим. Жорий йилнинг 
16 февралидан 30 мартигача да-
вом этган амалиётда турли илмий 
ва педагогик муассасалардан 14 
нафар ўзбекистонлик иштирок эт-
дик. 

ИЛМ ЙЎЛИ                

ЎзФА Биоорганик кимё 
институти катта илмий 

ходими, кимё фанлари бўйича 
фалсафа доктори Нурхўжа 
МУҲАММАДОВ билан суҳбат

(Давоми 3-саҳифада).

Î¢Ó ÂÀ ÄÎÐÓÎ¢Ó ÂÀ ÄÎÐÓ

Бугун TikTok, Instagram, 
YouTube ва бошқа платформа-
лар болалар ҳаётининг бир қис-
мига айланган. Бироқ ижтимоий 
тармоқларда ўтказилаётган вақт, 
кибербуллинг, зарарли контент, 
“идеал ҳаёт” босими, лайк, обу-
начилар орқали ташқи тасдиққа 
боғланиш каби муаммолар тобо-
ра кўпроқ муҳокама қилинмоқда. 
Журналист Муяссар Иброҳи-

мованинг саволларига психо-
лог, Швейцария Лозанна халқ-
аро институти (SIIL) талабаси 
Дилфуза ЖУМАЕВА, ҳуқуқшу-
нос Ихтиёр АБДУРАЗЗОҚОВ ва 
“Домлажон” телеграм саҳифаси 
асосчиси, педагог Исроил ТИЛ-
ЛАБОЕВ жавоб беради.

(Давоми 6-саҳифада).

БОЛАНИ 

      ИТ  ДАН  
КИМ ҲИМОЯ ҚИЛАДИ?КИМ ҲИМОЯ ҚИЛАДИ?

ю-
р 
т 

АВОСИ НЕ?
АЪВОНИНГ АЪВОНИНГ 

НИДОНИДО
Одамзод қирилиб кетмас. Йўқ! Асло!
Яратган бермишдир унга онг ва қалб.
Адашар, қоқилар, йиқилар, аммо
Олажак эс-ҳушин бир куни тиклаб.

Одамзод қирилиб кетмас. Йўқ! Асло!
Йўқолиб кетмагай иймон ва виждон,
Аксар унутса-да, кўпинча ҳатто
Музаффар бўлса-да лаънати Шайтон.

Одамзод қирилиб кетмас. Йўқ! Асло!
Қайта келаверар янги Томас Мор.
Беҳбудий бошини танидан жудо
Қилса-да хоинлар, басир Худо бор.

Одамзод қирилиб кетмас. Йўқ! Асло!
Туғилажак янги Умари Одил,
Навоий сингари халқпарвар даҳо,
Нафсга қул бўлмаган мужтаҳид оқил.

“Одамзод қирилиб кетмас. Йўқ! Асло!”–  
Дейман-у, ҳасратли ўйга толаман:
Наҳотки, ақлидан озгуси дунё,
Наҳот, халқ бўлмагай жоҳил оломон?1 

Одамзод қирилиб кетмас. Йўқ! Асло!
Фақат бунинг шарти бор, эй одамзод,
Оламни батамом босмасдан бало,
Эслаб тур, ўлимдан топмассан нажот.   

Одамзод қирилиб кетмас. Йўқ! Асло!
Яратгандан туҳфа эъжозий кўнгли.
Мисоли бир “каъси анворул ҳудо”2 
Ва унда акс этар Ўзин жамоли!

1Абдулла Орипов ибораси
2 Алишер Навоий концепцияси

БУГУННИНГ ШЕЪРИ

Абдулла АЪЗАМ, 
академикЎтган ҳафта Ўзбекистон ички ва 

ташқи сиёсатида миқёси ва аҳамия-
ти бўйича ғоят бой, стратегик жи-
ҳатдан муҳим воқеалар билан ёдда 
қолди.
Мамлакат ҳаётида бир вақтнинг 

ўзида инсон капиталини ривожлан-
тириш, тиббиёт ва таълимда чуқур 
ислоҳотлар, креатив иқтисодиёт ва 
маданий дипломатия, шунингдек, 
Европа, Хитой ва нуфузли халқаро 
ташкилотлар билан геосиёсий ва иқ-
тисодий алоқаларни мустаҳкамлаш 
йўналишида тарихий қадамлар қў-
йилди.

САМАРҚАНД – ХАЛҚАРО 
ЁШЛАР АНЖУМАНИ 

МЕЗБОНИ
Самарқанд шаҳрида бўлиб ўтган Пар-

ламентлараро Иттифоқнинг XII Ёш парла-
мент аъзолари бутунжаҳон конференция-
си дунёдаги кескин зиддиятлар фонида 
энг муҳим глобал воқеликлардан бирига 
айланди. Глобал беқарорлик ва уруш 
ўчоқлари кўпайган бир пайтда ўтказил-
ган ушбу анжуман кун тартибига “Нотинч 
даврларда барча учун инсон ҳуқуқлари, 
адолат ва қадр-қимматни тиклаш” мавзу-
сининг қўйилгани муҳим сиёсий маънога 
эга.
Сиёсий можаролар ҳудудида 500 мил-

лиондан ортиқ болалар ва ёшлар яшаёт-
гани, миллионлаб қизлар таълимдан 
маҳрумлиги умумбашарий инқироздир. 
Давлатимиз раҳбарининг конференция 
иштирокчиларига йўллаган табригида 
мана шу ўткир муаммоларга эътибор қа-
ратилди. Бу бежиз эмас. Салкам 40 мил-
лионлик Ўзбекистон аҳолисининг 56 фои-
зини ёшлар ташкил этади. Улар сифатли 
таълим олса, замонавий касб ва техноло-
гияларни эгалласа, мустақил фикрласа ва 
жамият ҳаётида фаол бўлса, шундагина 
бу демографик имконият катта тараққиёт 
ресурсига айланади. Шу маънода ёшлар 

учун киритилаётган ҳар бир инвестиция, 
аслида, мамлакатнинг эртанги рақобат-
бардошлигига киритилаётган инвести-
циядир. Бугун ёш қизлар учун ҳам имко-
ниятлар доираси кенгаймоқда. Илм-фан, 
технология, муҳандислик, тадбиркорлик, 
давлат бошқаруви каби илгари қизлар 
камроқ кўринадиган соҳаларга янги авлод 
вакиллари дадил кириб келмоқда.

“Ўзбекистон – 2030” стратегияси дои-
расида ёшлар билан ишлашнинг верти-
кал тизими яратилгани сабабли бугунги 
кунда ёш тадбиркорлар улуши 35 фоиз-
га етди, хориждаги ТОП-100 олийгоҳлар-
да 3,5 мингдан ортиқ ёшларимиз таҳсил 
олмоқда. Бу минглаб ёшлар дунёнинг 
энг кучли академик муҳитида билим ва 
тажриба олаётганини англатади. Кейин-

ги муҳим масала – бу билимни Ўзбекис-
тон тараққиёти билан боғлаш. Хорижда 
ўқиётган ёшлар билан мунтазам алоқада 
бўлиш, уларни мамлакатдаги лойиҳалар, 
илмий марказлар, давлат идоралари 
ва хусусий сектор билан боғлаш орқали 
жуда катта интеллектуал тармоқ яратиш 
мумкин. Ўзбекистон БМТнинг “Ёшлар – 
2030”  стратегиясини амалга ошираётган 
ТОП-10 давлат қаторига киргани ва Гло-
бал ёшлар тараққиёти индексида энг тез 
ривожланаётган мамлакат деб топилгани 
амалий ислоҳотлар маҳсулидир. 
Яна бир мулоҳаза. Ўзбекистондаги ўз-

гаришларнинг энг муҳим жиҳатларидан 
бири – ёшлар билан мулоқот формати 
ўзгаргани. Бугун ёшлар фақат тайёр қа-
рорни эшитадиган аудитория эмас. Улар-

нинг муаммоси ўрганилади, ташаббуси 
муҳокама қилинади, айрим таклифлари 
давлат дастурлари ва қонунчилик ташаб-
бусларига айланмоқда. Ёшлар парла-
ментлари ҳам шу жараённинг бир қисми-
дир. 2024 йилги сайловларда 200 га яқин 
ёшнинг вакиллик органлари аъзоси этиб 
сайлангани муҳим ишора. Демак, эндиги 
вазифа бу ишончни натижа билан оқлаш. 
Анжуман якунида қабул қилинган “Самар-
қанд резолюцияси” ҳамда келгуси йили 
ўтказиладиган “Авлодлар мулоқоти” хал-
қаро конгресси Ўзбекистоннинг ёшлар кун 
тартибини белгиловчи глобал марказга 
айланаётганини кўрсатади.

Дадил қадамлар

ЗАМОНДОШ 

Òàôàêêóð æèëîëàðèÒàôàêêóð æèëîëàðè
Замонлар оша яшаб келаётган тарихий оби-

даларнинг нақшинкор деворларидаги рангин 
тасвирлар бир ҳақиқатни сўйлайди: асл санъ-
ат абадиятга дохил. Бир пири наққош қўлла-
ри билан яратилган санъат маҳсули меъмор 
қурган иморат деворларига муҳрланар экан, у 
лаҳзалик безак эмас, балки авлоддан авлодга 
қолажак боқий меросга айланади. Ўзбекистон 
халқ устаси Ҳикматулла Файзуллаевнинг за-
монавий тафаккур ва миллий анъаналарни 
ўзида мужассам этган нодир асарлари ҳам 
улуғвор иншоотларимизга бетакрор кўрк ба-
ғишламоқда.

(Давоми 3-саҳифада).

ДАВРА СУҲБАТИ

Ғози Олим “Алпо-
миш” достонини ёзиб 
олиш ва ўрганиш бў-
йича биринчилардан 
бўлиб маънавий жа-
сорат кўрсатган эди. 
Ўзи ҳам қаҳрамонлар-
ча фаолият юритди. 
Афсуски, Сурҳайил 
мастон кабилар уни 
маҳв этди. 

Бошланиши 1-саҳифада.

Талаба-Талаба-
ларнинг ларнинг 
ярмидан кў-ярмидан кў-

пини хотин-қизлар пини хотин-қизлар 
ташкил этаётгани ташкил этаётгани 
– Учинчи Ренес-– Учинчи Ренес-
санснинг ўзига санснинг ўзига 
хос қиёфаси, де-хос қиёфаси, де-
сак, тўғри бўлади. сак, тўғри бўлади. 
Чунки, билимли Чунки, билимли 
қизлар – билимли қизлар – билимли 
оила, билимли ав-оила, билимли ав-
лод ва маърифат-лод ва маърифат-
ли жамият дегани-ли жамият дегани-
дир.дир.

Шавкат Шавкат 
МИРЗИЁЕВМИРЗИЁЕВ

АЁЛ ИЛМЛИ БЎЛСА…
Саодат БОЙМИРЗАЕВА,

филология фанлари доктори

ЭЪТИБОР

СОҒЛОМ ТИББИЁТ САРИ
Президент ҳузурида ўтказилган тиббиёт 

ва фармацевтика таълимини, ходимлар-
ни давлат рўйхатидан ўтказиш ва малака 
ошириш тизимини такомиллаштириш бў-
йича тақдимот соҳада мутлақо янги даврни 
бошлаб беради. Хусусан, 2027/2028-ўқув 
йилидан “Даволаш иши” ўрнига 6 йиллик 

“Умумий тиббиёт” дастури жорий этилади. 
Таълим назариядан амалиётга йўналтири-
либ, оилавий поликлиникаларда резидент-
лар учун ўқиш ва амалиёт мужассамлаш-
тирилади.

2027 йилдан ихтиёрий, 2030 йилдан эса 
мажбурий тартибда тиббиёт ходимларини 
давлат рўйхатидан ўтказиш (лицензиялаш) 
жорий этилади. 16 та база билан интегра-
ция қилинган Ягона электрон реестр шакл-
лантирилади.
Рўйхатдан ўтмаган шифокор фаолият 

юрита олмайди. Бу беморлар хавфсизлиги 
ва хизмат сифатини тубдан яхшилайди.
Янги тизимга ёрдам бериш учун синов-

лардан муваффақиятли ўтган олий маъ-
лумотли шифокорларга БҲМнинг 5 бара-
варигача, ўрта тиббиёт ходимларига 2,5 
бараваригача мунтазам устама тўланади.

ЗАМОНАВИЙ САНЪАТ 
МАРКАЗИ

Давлатимиз раҳбарининг Тошкент шаҳ-
ридаги янги Замонавий санъат марказига 
ташрифи Ўзбекистоннинг нафақат бой та-
рихий-маданий меросга, балки келажакка 
йўналтирилган креатив иқтисодиётга ҳам 
жиддий эътибор қаратаётганини кўрсатди.

1912 йилда қурилган собиқ трамвай де-
поси ва дизель станцияси биноси Фран-
циянинг “Studio KO” бюроси томонидан 
саноат меъморчилиги сақланган ҳолда 

замонавий маданий арт-маконга айланти-
рилди. Бу Марказий Осиёдаги илк шундай 
йирик муассасадир. Марказ ўз фаолиятини 
Нью-Йоркдаги Соломон Гуггенхайм музейи 
тўпламидаги инсталляция билан “Hikmah” 
кўргазмаси орқали бошлади. “Tate”, “Centre 
Pompidou” каби жаҳон саноати гигантлари 
билан ҳамкорлик Янги Ўзбекистоннинг за-
монавий маданий қиёфасини халқаро май-
донда мустаҳкамлайди.

ХИТОЙ ВА ЖАҲОН 
БОЖХОНА ТАШКИЛОТИ

Ҳафта давомида ўтказилган олий да-
ражадаги қабуллар Ўзбекистоннинг ташқи 
сиёсатдаги мувозанатли ва прагматик сиё-
сатини яна бир бор намоён этди.

ХКП Марказий қўмитаси Халқаро алоқа-
лар бўлими мудири Лю Хайсин билан уч-
рашувда савдо ва инвестициялардан таш-
қари, партиялараро ҳамкорлик ва Хитой 
етакчи олийгоҳлари филиалларини Ўзбе-
кистонда очиш бўйича “йўл харитаси” қабул 

қилишга келишиб олинди. Сўнгги йилларда 
Ўзбекистон – Хитой барча шароитларда 
ҳар томонлама стратегик шериклик муно-
сабатлари юксак даражага кўтарилди. Ўза-
ро товар айирбошлаш ва инвестициялар 
ҳажми изчил ўсмоқда, Хитойнинг етакчи 
компаниялари иштирокида қўшма лойиҳа-
лар ва корхоналар сони ортиб бормоқда. 
Ташриф ана шу ўзаро лойиҳаларни ама-
лий босқичга кўтаришга хизмат қилади.
Шунингдек, Ўзбекистон Республикаси 

Президенти Шавкат Мирзиёев 7 сентябрь 
куни Тошкентда VII Глобал кинология фо-
румида иштирок этиш доирасида мамла-
катимизда бўлиб турган Жаҳон божхона 
ташкилоти бош котиби Ян Сондерсни қабул 
қилди. Божхона маъмуриятчилигини та-
комиллаштириш, божхона органларининг 
салоҳиятини мустаҳкамлаш ва ҳуқуқбузар-
ликларга қарши курашиш бўйича амалий 
ҳамкорликни янада кенгайтириш масала-
лари муҳокама қилинди. Ташкилот кўма-
гида Ўзбекистон савдони енгиллаштириш 
соҳасидаги қатор халқаро конвенцияларга 
қўшилган, замонавий божхона назорати 
механизмлари жорий этиб, Божхона хизма-
ти фаолиятини 2030 йилгача ривожланти-
риш стратегияси ишлаб чиқилган ва қабул 
қилинган. Ян Сондерс билан мулоқотда 
рақамлаштириш натижалари эътироф 
этилди.

СЕРБИЯ – 
ЎЗБЕКИСТОННИНГ 
СТРАТЕГИК ШЕРИГИ

Ҳафтанинг энг муҳим воқеаларидан 
бири Ўзбекистон Республикаси Президен-
ти Шавкат Мирзиёевнинг Сербия Респуб-
ликасига амалга оширган икки кунлик рас-
мий ташрифи бўлди. Дипломатик алоқалар 
ўрнатилган 1994 йилдан бери Ўзбекистон 
етакчисининг Болқон давлатига амалга 
оширган биринчи ташрифини тарихий деб 
баҳолаш мумкин. Зеро, Белградда бўлиб 
ўтган музокаралар натижасида Ўзбекис-
тон Республикаси Президенти Шавкат 

 Мирзиёев ва Сербия Республикаси Прези-
денти Александр Вучич стратегик шериклик 
муносабатларини ўрнатиш тўғрисида қўш-
ма декларацияни имзоладилар. Бу тарихий 
ҳужжат икки давлат ўртасидаги ҳамкорлик-
ни мустаҳкамлаш ва ривожлантириш учун 
янги имкониятларни очади.

Қўшма бизнес форумида Ўзбекис-
тон Республикаси Президенти Шавкат 
 Мирзиёев стратегик шерикликни ривожлан-
тириш учун 2026–2028 йилларга мўлжал-
ланган қўшма ҳаракатлар режасини қабул 
қилишни таклиф қилди. 
Ушбу режа доирасида тўқимачилик, 

электротехника, автомобилсозлик, фарма-
цевтика ва рақамли технологиялар соҳала-
рида биргаликдаги лойиҳалар амалга оши-
рилади. Форумда икки мамлакатдан 200 
дан ортиқ расмий ва ишбилармон доира 
вакиллари иштирок этди. Ўзбекистон Пре-
зиденти Сербия бизнеси учун қулай инвес-
тиция муҳитини яратишга ва ҳар бир қўшма 
лойиҳани амалга оширишда амалий кўмак 
кўрсатишга тайёрлигини билдирди.
Ташрифнинг эсда қоларли воқеалари-

дан яна бири Ўзбекистон Президентининг 
Катта занжирли Сербия Республикаси ор-
дени билан тақдирланиши бўлди. Орден 
Сербиянинг олий давлат мукофотларидан 
бири бўлиб, у мамлакатнинг иқтисодий, 
ижтимоий, маданий ва сиёсий ривожлани-
шига катта ҳисса қўшаётган шахсларгагина 
берилади.

КАБИНЕТ ТИЗИМИДАН 
МАҲАЛЛАБАЙ ЁНДАШУВГА
Президент Шавкат Мирзиёев раислигида 

ҳудудларда аҳоли бандлигини таъминлаш, 
камбағалликни қисқартириш ва оилалар 
даромадини ошириш масалаларига ба-
ғишланган кенгайтирилган йиғилиш бўлиб 
ўтди. Бу учрашув 3 сентябрь куни белгилаб 
берилган ислоҳотларнинг мантиқий давоми 
бўлиб, унда туман ва маҳалла даражасида 
янги тизимни амалга ошириш, мавжуд им-
кониятларни тўлиқ ишга солиш ва бюро к-
ратик ғовларни олиб ташлаш масалалари 
танқидий таҳлил қилинди.
Йиғилишда Давлатимиз раҳбари энг му-

ҳим концептуал масалага тўхталди. Камба-
ғалликни қисқартириш – бу шунчаки “Иж-
тимоий реестр”га киритилганларга нафақа 
бериш эмас. Реестр аҳолини вақтинча қўл-
лаб-қувватлаш воситаси бўлса, ҳақиқий 
камбағалликни қисқартириш оилани муста-
қил ва барқарор даромад манбаига боғлаш, 
унга муносиб иш ўрни ва шароит яратиб 
бериш демакдир. Шу боис, кабинетда ўти-
риб, қоғозда рақам қувиш амалиётига чек 
қўйилиб, ислоҳотлар бевосита маҳаллага, 
ҳар бир хонадонга кириб бориши шартлиги 
қатъий таъкидланди.

Ўтказилган йиғилиш шуни кўрсатдики, 
давлат томонидан камбағалликни қисқар-
тириш ва бандликни таъминлаш учун барча 
ресурс ва ваколатлар энг қуйи бўғинга – ту-
ман ва маҳаллага берилди. Эндиги асосий-
вазифа – раҳбарларнинг кабинетдан чиқиб, 
маҳаллабай ва хонадонбай ишлаш орқали 
ҳар бир оилага барқарор даромад манбаи-
ни яратиб беришидир. Бу Янги Ўзбекистон-
нинг ижтимоий-иқтисодий сиёсатидаги энг 
устувор ва чеккага суриб бўлмайдиган та-
лаби ҳисобланади.

Иқбол МИРЗО

Дадил қадамлар

Давлатимизнинг оила ва 
хотин-қизларни қўллаб-қув-
ватлашга қаратилган сиёсати 
замирида ҳеч бир аёл ўз муам-
моси билан ёлғиз қолмасли-
ги керак, деган инсонпарвар 
тамойил мужассам. Шу боис, 
қабул қилинаётган қарор ва 
дастурларда хотин-қизларнинг 
ҳуқуқ ва манфаатлари, уларни 
қийнаётган ҳаётий масалалар 
ўз ифодасини топмоқда. Хусу-
сан, Президентимизнинг 2022 
йил 7 мартдаги фармони хо-
тин-қизлар таълимини қўллаб-
қувватлашда муҳим ҳуқуқий 
асослардан бири бўлди. 

Фармонга мувофиқ, 2022-2023 
ўқув йилидан олий таълим муасса-
салари, техникум ва коллежларда 
кундузги таълим шаклида ўқиётган 
хотин-қизлар учун етти йил муд-
датга фоизсиз таълим кредитлари 
ажратилиши йўлга қўйилди. Давлат 
олий таълим муассасалари магист-
ратурасида таҳсил олаётган барча 
хотин-қизларнинг контракт тўлов-
ларини давлат томонидан қоплаб 

бериш тизими жорий этилди, яъни, 
қайтариш шартисиз қоплаш учун 
ҳар йили камида 200 миллиард 
сўм молиялаштириш белгиланди. 
Хорижий бакалавриат дастурлари 
учун эллик, магистратура дастур-
лари учун ўн нафар хотин-қизга ҳар 
йили “Эл-юрт умиди” жамғармаси-
нинг қўшимча грантлари, докторан-
турага эса камида 300 та мақсадли 
квота ажратилиши назарда тутил-
ди. 

2016 йилда олий таълим муас-
сасаларида 102 минг 457 нафар 
хотин-қиз таҳсил олган бўлса, бугун 
улар сони 904 мингдан ошиб, жами 
талабаларнинг 54, магистратура 
босқичида таҳсил олаётганларнинг 
эса 66 фоизини, стажёр-тадқиқот-
чилар ва докторантурада ўқиётган-
ларнинг 8,5 минг нафари, яъни, 61 
фоизини хотин-қизлар ташкил эт-

моқда. Ўтган ўқув йилида 60 нафар 
ўқувчи қиз дунёнинг энг нуфузли 
олийгоҳларига ўқишга қабул қилин-
гани ҳам бу борада яратилаётган 
имкониятлар самарасидир. 
Бундан англашиладики, энди-

ликда масала фақат олий маълу-
мот дипломига эга бўлиш билан 
чекланмайди. Қизларнинг сифатли 
таълим, замонавий касб, илмий из-
ланиш ва инновацион фаолиятга 
киришиши учун узлуксиз имконият-
лар занжири яратилмоқда.
Кегейлилик Индира Сатниязова 

шу йил март ойида Туркманистон-
нинг Ашхобод шаҳрида ўтказилган 
OMOUS халқаро математика олим-
пиадасида кумуш медални қўлга 
киритди. Бувайдалик Дилафрўз 
Жўрабоева халқаро стартап тан-
ловларида ғолиб бўлиб, “Microsoft” 
компаниясининг Ўзбекистондаги 

элчиси сифатида эътироф этилди. 
Бу қизларимизнинг замонавий би-
лим, технология ва ташаббускор-
лик билан улкан марраларга чи-
қаётганини кўрсатмоқда. 
Президентимизнинг бухоролик 

Вазира Файзуллаева ва навоийлик 
Машҳура Қудратованинг халқаро 
фан олимпиадаларидаги ютуқла-
рини алоҳида қайд этиши кимни 
қувонтирмади, дейсиз. Кегейли, 
Бухоро, Навоий, Бувайда... Имко-
ниятлар энг чекка ҳудудларга кириб 
боргани сари, иқтидорли ёшлар 
географияси янада кенгаймоқда.
Бугун фарзанд тарбияси ҳар қа-

чонгидан ҳам муҳим масалалардан 
бирига айланди. Рақамли муҳит 
боланинг дунёқарашига, фикрлаш 
тарзи ва ҳаётий танловларига ҳар 
дақиқада таъсир кўрсатаётган бир 
пайтда, ота-онадан ҳам замон би-

лан ҳамқадам бўлиш талаб этила-
ди. Айниқса, фарзанд қалбига энг 
яқин, унинг илк устози ва маъна-
вий таянчи бўлган она замонавий 
билимга, медиа ва рақамли савод-
хонликка, ҳуқуқий ҳамда молиявий 
тушунчаларга, соғлом ва мустақил 
дунёқарашга эга бўлиши шарт.
Хотин-қизлар таълимига йўнал-

тирилаётган маблағларни аҳоли 
саломатлиги, жамиятнинг ҳуқуқий 
маданияти, меҳнат унумдорлиги 
ҳамда келажак авлод рақобатбар-
дошлигига сармоя дейиш мумкин. 
Негаки, олий маълумот ва замона-
вий касб эгаллаган аёл даромад 
манбаларини кенгайтириш, мурак-
каб вазиятларда асосли қарор қа-
бул қилиш, фарзандлар таълимига 
кўпроқ ресурс ва эътибор йўналти-
риш имконига эга бўлади. Таъкид-
лаш жоизки, мамлакатимизнинг 
камбағалликни қисқартириш сиё-
сатида хотин-қизлар таълими ҳам 
устувор омиллардан бири сифати-
да кўрилмоқда. Бу эса фақат бир 
аёлнинг турмуш даражасини эмас, 
балки бутун оиланинг ижтимоий-иқ-
тисодий мавқеини яхшилашга хиз-
мат қилади. 
Албатта, эришилган натижалар 

билан бир қаторда, бугун тегиш-
ли давлат идора ва ташкилотлари 
олдида турган вазифалар кўлами 
ҳам ниҳоятда кенг. Сон кўрсаткич-
ларидан сифат босқичи ва юқори 
натижалар сари илдамлаш, сифат 
кўрсаткичларини қатъий ошириш 
талаб этилади. Таълим самарадор-
лиги битирувчиларнинг муносиб 
бандлиги, барқарор даромади, ил-
мий ишланмалару инновацион ғоя-
си ва жамият ҳаётидаги фаол иш-
тироки билан баҳоланиши керак. 
Айниқса, аниқ фанлар, муҳандис-
лик, ахборот технологиялари, сунъ-
ий интеллект, “яшил иқтисодиёт”, 
тиббиёт ва илмий тадқиқотларда 
хотин-қизлар салоҳиятини кенгроқ 
рўёбга чиқариш устувор вазифа-
миздир.
Шу нуқтаи назардан, оила ва 

хотин-қизлар билан ишлаш тизи-
ми зиммасидаги масъулият ҳам 

тобора ортиб бормоқда. Бугун ҳар 
бир маҳаллада истеъдодли, билим 
олишга интилаётган қизларни эрта 
аниқлаш, қобилиятини қўллаб-
қувватлаш ва орзуларини мавжуд 
имкониятлар билан боғлаш ғоят 
муҳим. Айниқса, эҳтиёжманд ои-
лаларда вояга етаётган қизларга 
давлат томонидан яратилган им-
тиёзларни манзилли етказиш, касб-
ҳунар ўрганаётган хотин-қизларни 
барқарор иш ўринлари ва даромад 
манбалари билан боғлашда тизим 
ходимлари, хусусан, маҳалладаги 
хотин-қизлар фаолларининг ўрни 
ҳар қачонгидан ҳам катта. 
Шу билан бирга, олий таълим 

муассасаларида менторлик, илмий 
раҳбарлик ва карьера хизматлари-
ни кучайтириш, талаба қизларнинг 
қобилияти ва қизиқишини янада ри-
вожлантириш зарур. Таълим муас-
сасалари билан иш берувчилар 
ўртасидаги ҳамкорлик қанчалик 
мустаҳкам бўлса, олинган билим-
нинг амалий натижага, мутахас-
сисликнинг муносиб иш ўрнига, иқ-
тидорнинг эса жамият манфаатига 
хизмат қиладиган салоҳиятга айла-
ниши шунчалик тезлашади. 
Фаровон оила ҳақида сўз юритар 

эканмиз, унинг марказида билим-
ли, маърифатли, қадри улуғланган 
ва ўз салоҳиятини тўлиқ рўёбга чи-
қараётган аёл сиймосини кўрамиз. 
Оилада аёл қадр топса, ўша хона-
донда меҳр-оқибат мустаҳкамлана-
ди, баркамол фарзандлар улғаяди, 
келажакка ишонч ортади. Ватан та-
раққиёти эса, аввало, ўз оиласида 
бахтли яшаётган, фарзандларини 
илм-маърифатга ошно, ватанпар-
варлик руҳида тарбиялаётган, ҳа-
лол меҳнати ва ташаббуси билан 
жамият равнақига ҳисса қўшаётган 
миллионлаб аёлларнинг ҳаётидан 
бошланади.

Бошланиши 1-саҳифада.

Сафаримизнинг энг муҳим ютуғи 
– биологик фаол моддаларни ҳужай-
ралар даражасида синовдан ўтказиш 
бўйича амалий кўникмаларни эгаллаш 
бўлди. Соҳам – кимёгарлик, асосий 
вазифам моддаларни ажратиб олиш, 
синтез қилиш ва тузилишини аниқ-
лашдан иборат. Янги билимлар ор-
қали эндиликда биологик фаолликни 
ҳужайраларда текшириш бўйича тад-
қиқотларимизни янада юқори босқичга 
олиб чиқамиз. Хорижлик олимлар би-
лан мулоқот, илмий натижаларни му-
ҳокама этиш ва халқаро илмий муҳит-
даги тадқиқот маданиятини чуқурроқ 
ўрганиш ҳам катта тажриба бўлди.

Эътиборли жиҳатларидан бири, 
Дебрецен университетида илмий да-
ража асосий мақсад саналмай, балки 
сифатли илмий натижаларга эришиш 
йўлидаги босқич сифатида қаралар 
экан. Шунинг учун ҳам можор қардош-
ларимиз вақт масаласига бағрикенг-
лик билан қарайди, шошилмасдан 
шошилади. Камина Хитой Фанлар ака-
демиясининг Шинжон физика ва кимё-
техника институти докторантурасида 
таҳсил олганман. Бу ерда илмий-тад-
қиқот ишлари ниҳоятда жадал суръат-
да олиб борилишига гувоҳ бўлганман. 
Ҳар иккала локацияда ҳам натижалар 
ҳавас қилгулик. 
Шарқу Ғарб методларини кўргач, 

биз қайси йўлдан боришимиз керак, 
деган савол туғилади. Марказий Осиё 
алломалари тарихдан вазминлик, 
аниқлик ва мўътадилликни афзал кўр-
гани билан ажралиб туради. Биз учун 
ҳам энг тўғри йўл шу ҳисобланади, на-
заримда. Замон шиддат билан тарақ-
қий этаверади, бироқ илм-фан чуқур 
назария ва мустаҳкам амалиёт билан 
ривожланади. Энг янги ихтиро ва каш-
фиётлар ортида ҳам ўн йиллик, балки 
асрий меҳнат натижаси ётибди. 

“МЕН ИЛОН ОҒЗИДАН 
ШАККАРТАЛАБМАН”

Бобурий маликаларнинг жадиди 
бўлган Зебуннисобегимнинг ушбу сат-
ри бизнинг тадқиқотимизга энг аниқ ва 
гўзал шарҳ, деб биламан. Ихтиро ва 
кашфиётлар узоқ вақт олиши билан 
бирга, фақат бир кишининг фаолияти 
натижаси эмас, балки бутун бир илмий 
гуруҳнинг изланишлари маҳсулидир. 
Илмий гуруҳимиз раҳбари Шарофид-
дин Мирзааҳмедов 1990 йилларда 
номзодлик диссертацияси устида иш-
лаш асносида бақа заҳридан биоло-
гик фаол моддаларни ажратиб олган. 
Ушбу моддалар умумий ном билан 
буфадиенолидлар деб аталади. Унинг 
буфалин, гамабуфоталин, телосино-
буфагин, аренобуфагин каби бир неча 
табиий кимёвий бирикмалари мавжуд.
Бу йўналиш гуруҳимиздаги ёш 

олимларда катта қизиқиш уйғотди. 
Биз ҳам устозимиз бошчилигида бу-
фадиенолидларнинг саратонга қар-
ши биологик фаоллигини ўрганишни 
бошладик. Тадқиқотлар давомида 
ушбу моддалар саратон ҳужайрала-
рида муҳим рол ўйнайдиган айрим 
ферментларни блоклаши аниқланди. 
Натижаларимиз нуфузли халқаро жур-
налларда эълон қилинди. Бироқ бу 
моддаларни саратонни даволаш учун 
зарур бўлган дозаларда қўллаш муа-

йян муаммони юзага келтиради. Чунки 
улар юрак уришини ҳаддан ташқари 
тезлаштириб, ножўя таъсирларни кел-
тириб чиқариши мумкин. Шу сабабли, 
тадқиқотимизнинг асосий мақсади – 
моддаларнинг юрак фаолиятига таъ-
сирини камайтириш ёки бутунлай йў-
қотиш, айни пайтда, саратонга қарши 
фаоллигини сақлаб қолиш ёки янада 
кучайтиришдир.
Бунга эришиш учун молекулалар-

нинг муайян қисмларига кимёвий 
реакциялар ёрдамида қўшимча тузил-
малар ва функционал гуруҳлар би-
риктирилди. Алҳосил, моддаларнинг 
кимёвий тузилиши ўзгартирилиб, янги 
хусусиятларга эга бирикмалар олинди. 
Хитой Фанлар академияси институт-

ларида магистратура ва докторанту-
ра босқичларида таҳсил олиб, етарли 
тажриба орттирган ёш олимларимиз 
ва ҳамкасбларимиз ушбу моддаларни 
кимёвий йўл билан модификация қил-
дилар.

* * *
Биоорганик кимё институти лабо-

раториясининг асосий фаолият йўна-
лишларидан бири турли ҳайвонлар 
заҳри таркибидан янги биологик фаол 
моддаларни излаб топиш, уларни аж-
ратиб олиш, тозалаш ва кимёвий тузи-
лишини аниқлашдан иборат. Ҳайвон 
заҳри таркибида минглаб турли компо-
нентлар мавжуд. Ана шу мураккаб ара-
лашма орасидан биологик фаолликка 
эга, келажакда муайян касалликларни 
даволашда қўлланиши мумкин бўлган 
моддаларни топиш катта илмий изла-
нишларни талаб қилади.
Ҳозирда лабораториямизда олиб 

борилаётган жараёнлардан бири 
“гель фильтрация” усули ҳисоблана-
ди. Бу усул ёрдамида, масалан, илон 
заҳри таркибидаги моддалар бир-би-
ридан молекуляр ўлчамларига қараб 
ажратилади. Перисталтик насос ёр-
дамида буфер эритма колонкага мун-
тазам узатиб турилади. Каттароқ мо-
лекулали моддалар тезроқ, кичикроқ 
молекулали моддалар эса нисбатан 
секинроқ ҳаракатланади. Натижада 
улар бир-биридан ажралиб, колонка-
дан алоҳида фракциялар ҳолида чи-
қиб келади.
Дастлаб детекторга келган мод-

далар қайд этилиб, олинган сигнал 
компьютерга узатилади. Жараённи 
акс эттирувчи график ёрдамида қай-
си пробиркаларда маълум модда ёки 
моддалар гуруҳи йиғилганини аниқлаш 
мумкин. Кейинчалик ушбу фракциялар 
махсус усуллар ёрдамида қуритилиб, 
яна бошқа турдаги хроматографик 
усулларда қайта ажратилади. Бу жа-
раён бир неча босқичда амалга оши-
рилади. Охир-оқибат индивидуал тоза 
моддани ажратиб олишга эришилади. 
Шундан сўнг, уларнинг кимёвий тузи-
лиши ва биологик фаоллиги ўргани-
лади. Турли ферментлар ёки ҳужайра-
ларда синовдан ўтказилиб, организмга 
таъсири аниқланади. Аслида, бу жуда 
мураккаб ва кўп босқичли жараён. 

КЕЙИНГИ БЕКАТ – СИНОВ
Дебрецен университетида олиб бо-

рилган тажрибалар давомида синтез 
қилинган моддалар саратон ҳужай-
раларида дастлабки синовдан ўтка-
зилди. Бироқ амалиёт муддати чек-

лангани сабабли тадқиқотларни тўлиқ 
якунлаш имкони бўлмади. Хусусан, 
моддалар саратон ҳужайраларига уч 
хил концентрацияда синовдан ўткази-
либ, уларнинг ҳужайраларга кўрсата-
диган дастлабки таъсири ўрганилди. 
Биологик фаол моддаларнинг самара-
дорлигини баҳолашда халқаро миқёс-
да қабул қилинган муҳим кўрсаткич-
лардан бири – 50 фоизлик ингибицион 
концентрация, яъни, ИC50 кўрсатки-
чидир. Бу модданинг биологик жараён 
ёки ҳужайра фаолиятига 50 фоизлик 
таъсир кўрсатиши учун зарур бўлган 
концентрацияни аниқлаш имконини 
беради. Мазкур қийматни аниқ белги-
лаш учун моддаларни турли хил кон-
центрацияларда кенгроқ миқёсда си-
новдан ўтказиш талаб этилади. Бунинг 
учун эса кўпроқ вақт, ҳужайралар ва 
тадқиқот материаллари зарур бўлади. 
Шу сабабли, бир ярим ойлик амалиёт 
давомида биз фақат дастлабки нати-
жаларни қўлга киритишга муваффақ 
бўлдик.
Эндиликда тадқиқотларни янада 

чуқурлаштириб, истиқболли модда-
ларнинг аниқ биологик фаоллигини 
ва ИC50 кўрсаткичларини аниқлаш 
режалаштирилмоқда. Шундан сўнг, 
энг самарали бирикмаларни жони-
ворларда синовдан ўтказиш босқичи-
га ўтилади.

ЭЪТИБОР ВА ИШОНЧ
Келгусида саратон касалликларини 

даволаш ва олдини олиш имкониятла-
ри янада кенгаяди, деб ўйлайман. Чун-
ки бугунги кунда бу масалага давлат 
миқёсида катта эътибор қаратилмоқ-
да. Онкологик касалликларга қарши 
курашувчи тиббиёт муассасалари за-
монавий моддий-техник база ва мала-
кали кадрлар билан таъминланмоқда. 
Илмий-тадқиқот муассасаларида ҳам 
бу борадаги имкониятлар йилдан-йил-
га кенгайиб боряпти. Масалан, бугун 
биз суҳбатлашиб ўтирган замонавий 
жиҳозларга эга мана шу лаборатория 
беш йил аввал бўм-бўш хона эди. Йил-
лар давомида босқичма-босқич зарур 
мебеллар, илмий жиҳозлар, реактив-
лар ва тажрибалар учун керакли бут-
ловчи воситалар олиб келинди. Бугун 
бу ерда турли илмий тадқиқотлар ва 
тажрибалар олиб борилмоқда.
Бундай имкониятларга, аввало, дав-

лат томонидан молиялаштирилаётган 
турли илмий лойиҳалар орқали эри-
шилмоқда. Илмий-тадқиқот институт-
ларида мутасадди ташкилотлар ва 
олимларнинг ташаббуслари билан 
янги турдаги дориларни яратиш ва 
ўрганиш бўйича изланишлар олиб бо-
рилмоқда.
Олдимиздаги асосий режаларимиз-

дан бири, албатта, олиб бораётган 
тадқиқотларимиз натижасида ярати-
лаётган моддаларни имкон қадар тез-
роқ амалий маҳсулот даражасига олиб 
чиқишдир. Янги дори моддасини кашф 
этишдан тортиб, уни тайёр маҳсулот 
сифатида амалиётга жорий этишгача 
баъзан ўнлаб йиллар талаб қилинади. 
Ҳатто шундай дорилар борки, уларни 
кашф қилган олим ўз ишланмасининг 
тайёр дори воситасига айланганини 
кўришга улгурмаган. Бунда фақат ил-
мий изланишлар ёки лаборатория им-
кониятларининг ўзи етарли эмас. Дори 
воситасининг амалиётга кириб бори-
шига бозор муҳити, ишлаб чиқариш 
имкониятлари ва фармацевтика соҳа-
сидаги иқтисодий омиллар ҳам катта 
таъсир кўрсатади.
Масалан, олим ўзининг илмий қи-

зиқишлари асосида янги ва самара-
ли дори моддасини яратиши мумкин. 
Аммо уни ишлаб чиқариш харажатлари 
юқори бўлиб, тайёр маҳсулот бозорда-
ги мавжуд дориларга нисбатан қиммат-
роқ бўлиб қолиш эҳтимоли бор. Аксин-
ча, олим самарали ва нисбатан арзон 
дори воситасини яратиши ҳам мумкин. 
Бироқ бундай маҳаллий ишланманинг 
бозорда ўз ўрнини топиши, оммала-
шиши ва кенг қўлланиши ҳамиша ҳам 
осон кечмайди. Фармацевтика бозори-
даги мавжуд шароит ва рақобат каби 
омиллар ҳам янги дори воситалари-
нинг амалиётга кириб боришига таъсир 
қилиши мумкин.
Шунга қарамай, вақт ўтиши билан 

олимларимизнинг илмий маҳсулотла-
ри амалиётга жорий этилиб, инсонлар 
саломатлиги ва ҳаёти учун реал фой-
да келтиришига умид қиламиз. Чунки 
илмий тадқиқотнинг энг катта мақсади 
– билим ва натижаларни инсон ман-
фаатига хизмат қилдиришдир.

Васила ҲАБИБУЛЛАЕВА 
ёзиб олди.

Î¢Ó ÂÀ ÄÎÐÓ
Бошланиши 1-саҳифада.

Инсонга илм эгаллаши ва ўзи учун  манфаатли 
нарсаларга эришиши учун қулоқ, кўз ва қалб бе-
рилган.

Имом МОТУРИДИЙ 
р

Кўпчилигимиз бутунжаҳон маданий ёдгорлик-
лари, дея эътироф этиладиган тарихий иншоот-
лар қаршисида суратларга тушамиз, уларнинг 
маҳобатига тасаннолар айтамиз. Аммо бу оби-
даларга қай наққош гўзаллик бахш этгани, безак 
беришда қайси ранг, қандай услублардан фой-
даланилганига кўпда эътибор бермаймиз. Бино-
барин, дунё аҳлини ҳайратга солаётган бу бена-
зир биноларга замонавий руҳ бериб, асрларга 
татигулик меҳнат қилаётган инсонлар шундоққи-
на ёнимизда тиним билмай ижод қиляпти. 
Ҳикматулла устанинг таржимаи ҳоли ўзи 

чизган эскизларига монанд. У она шаҳри Тош-
кентдан тортиб, Ўзбекистоннинг деярли барча 
шаҳарлари, қардош давлатлару Европа, Амери-
ка қитъаларида ҳам бетакрор асарлар яратган. 
Унинг Имом Бухорий мажмуаси, Ислом Каримов 
мақбараси, Алишер Навоий номидаги адабиёт 
музейи, Абдулла Қодирий уй-музейи, Ўрда май-
донидаги Наврўз боғи, шайх Муҳаммад Содиқ 
Муҳаммад Юсуф мақбараси, Россиянинг Гроз-
ний шаҳридаги масжид, Қозоғистоннинг Туркис-
тон шаҳридаги Абу Бакр масжиди меҳмонхонаси 
учун ишлаган безаклари барчанинг эътиборини 
тортиб келмоқда. 
Айниқса, муҳташам Ислом цивилизацияси 

марказининг ички бадиий безаклари ва нақ-
қошлик ечимларини яратишда миллий амалий 
санъатимизнинг юксак намуналарини замона-

вий меъморий муҳитга татбиқ этиши тарихда 
қоладиган иш бўлди. 
Ҳикматилла акада соҳага қизиқиш болалик 

хонадонига таниқли наққош Тойир Тўхтахўжаев-
нинг келиши билан бошланади. Наққош қўли-
даги оддийгина қалам билан турли нақшларни 
тез ва осон чизаётганини ҳайратланиб кузатган 
болакай тенгқурлари билан ўйнагани ҳам чиқ-
май қўяди. У кун бўйи устанинг атрофида айла-
нишиб, ҳар хил саволлар беради. Эндигина ўн 
ёшдан ошган боланинг қизиқишидан завқланган 
уста уй соҳиби Рашидулло акага фарзандида 
наққошлик санъатига кучли иштиёқ борлигини 
айтиб, уни Ўзбекистон халқ рассоми Жалил Ҳа-
кимовга шогирдликка бериш зарурлигини таъ-
кидлайди. Ота фурсатни бой бермай, ўғлини 
Республика ўқувчилар саройига етаклаб бора-
ди. Бу ерда ганчкорлик, наққошлик, кулолчилик 
ва бошқа амалий санъат турлари ҳам ўргати-
лар, ўқувчилар кўзга кўринган усталар қўлида 
ҳунар ўрганарди. 

– Жалил ака ҳаммамизни меҳнатсевар қи-
либ тарбиялади, – дейди қаҳрамонимиз. – 1972 
йили устозимнинг тавсияси билан П. Беньков 
номидаги рассомлик билим юртига ўқишга қа-
бул қилиндим. Ўша пайтда бу билим юртига ун-
ча-мунча одам ўқишга киролмасди. Қунт билан 
ўқидим. Жалил аканинг “Пулнинг кетидан қув-
магин, санъатни, илмни қув. Пул ўзи сени топиб 
келаверади”, деган пандларини ҳар доим ёдда 
тутдим. У киши катта уста бўлиб танилишимни, 
таҳсилни олий таълим даргоҳларида давом эт-
тиришимни хоҳлар, “Ўзингдан из қолдир, ўрган-
ганингни ўргатгин ҳам”, деб таъкидларди. 
Ҳикматилла ака устозининг айтганларига 

амал қилди. 1976 йилда Театр ва рассомлик 
институтига ҳужжат топшириб, имтиҳонлардан 
муваффақиятли ўтди. Институтда халқ амалий 
санъатига оид билимларини чуқурлаштирди. 
Ҳали ўқувчилик давридаёқ хонадон безаш бўйи-
ча буюртмалар туша бошлаган бўлса-да, даро-
мад ортидан қувмади. Устозлари кўрсатган йўл-
дан оғишмай, бор куч-ғайратини наққошликни 
санъат даражасида ўзлаштиришга сарфлади. 
Устани танитган илк иш Бўка шаҳридаги жамоат 
биносининг катта зали деворлари ва шифтига 
безак бериш бўлди. Кўнгилдагидек якунланган 
вазифа 24 ёшли йигитга мустақил фаолият юри-
тиш эшигини очди.
Уста асосий эътиборини аждодлардан мерос 

нақшларни қайта тиклашга қаратди. Устозлари 
Тойир Тўхтахўжаев ҳамда Жалил Ҳакимовдан 
қўл олиб, Тошкент наққошлик мактабини давом 
эттирди. Мутахассислар таъбири билан айтган-
да, услубий серқирраликка эришди, замонавий 
биноларга анъанавий миллий нақшлар солиб, 
соҳага янгилик киритди. Шунингдек, наққошлик-
даги қотиб қолган кундал техникасини ривож-
лантирди, композиция санъатида рангларни 
бойитишга эришди. Чизмада сояни ифодалаш 
орқали нақшларни бўрттириб жилолантирди. 
Гуллардаги тароқ услубини едирма услубига ўт-
казиб, замонавий безакнинг нақшинкорлиги ва 
ганчкорликдаги мутаносиблигини топди. 
Бугун унинг меҳнати сингган кўшкларни ўз 

кўзи билан кўриш учун бутун дунёдан нуфузли 
меҳмонлар, сайёҳлар келиб, бу асарларни ул-
кан ҳайрат ва эҳтиром билан томоша қилади.
Ҳ.Файзуллаев ўз касбининг инжиқликларини 

енгиб ўта оладиган моҳир уста бўлиш билан 
бирга, анъанавий нақш санъати таълимига асос 
солиб, қатор шогирдлар тайёрлаётган устоз 
ҳамдир. У қарийб қирқ йилдан буён Республи-

ка  ихтисослаштирилган санъат мактаб-интер-
натида сабоқ беради. Ўқувчи ёшларга ҳаёт ва 
воқеликка бўлган эстетик муносабатни тасвирга 

кўчириш орқали ўз қўллари билан санъат асар-
лари яратиш асрорини ўргатиб келмоқда. Шо-
гирдларининг кўпчилиги бугун у билан ёнма-ён 
фаолият олиб бориб, давлат эътиборига молик 
кўплаб биноларнинг пардозлаш ишларини бир-
галикда бажармоқда. Жиззах, Самарқанд, Ур-
ганч шаҳарларидаги Президент резиденцияла-
рининг интерьерлари, Жиззах вилоят мусиқали 
драма театри, очиқ осмон остидаги музей шак-
лида барпо этилган Наврўз этнографик боғининг 
ўн тўрт хонаси, Имом Бухорий мажмуаси айвон-
ларини безаш ишлари шулар жумласидандир. 
Халқ устаси яратган орнаментлар Англия, 

Франция, Италия каби қатор давлатларда ўтган 
халқаро амалий санъат кўргазмаларида юқори 
баҳоланмоқда. Бунга тинимсиз меҳнат-машақ-
қат билан эришилади. Айниқса, наққошликда 
изланишдан ташқари, улкан тоқат ва матонат 
керак. 

– Биргина Имом Бухорий мажмуасини безаш 
учун уч ярим мингга яқин эскиз чиздим, – дей-
ди уста. – Ҳар бир ҳудуднинг ўз ранги ва услу-
би бор. Масалан, водий наққошлигида очиқроқ 
рангдорлик устун. Водийга алоқадор ишларим-
да қизил, яшил ва ҳаворанг бўёқлар билан иш-
лайман. Бухоро ва Хоразм орнаментларида эса 
тўқ, жумладан, жигарранг кўпроқ ишлатилади. 
Қайси ҳудуддан иш оладиган бўлсам, ўша жой-
нинг маҳаллий дизайнерлари билан ҳамкорлик 
ўрнатаман, улар билан ўша жой тарихидан, қад-
риятларидан келиб чиқиб маслаҳатлашаман. Бу 
жуда муҳим, чунки ҳар бир қадамжо ўша жой-
нинг руҳини ўзида мужассам эта олиши шарт. 
Дарвоқе, Ислом цивилизацияси маркази учун 

яратган эскизлари устанинг энг йирик ижодий 
ишларидан бўлди. Бу нақшларда ислимий ва 
гиреҳ услублари, муқарнас безаклар замона-
вий меъморий ечим билан уйғунлашган. Мар-
казнинг Қуръон залидаги шифт ва деворларни 
безаклаш учун у бир йил давомида эллик тўрт 
метр баландликда ишлади. Замонавий дунё-
нинг ушбу ноёб лойиҳаси учун элликдан ортиқ 
эскиз тақдим этди. Марказнинг пол қисми учун 
ҳам алоҳида чизмалар чизди.
Уста интерьер дизайни ва керамика санъа-

тини мукаммал ўрганиш учун ўн икки йил даво-
мида изчил интилиб, олий ўқув юртининг икки 
факультетида таҳсил олган. Билимга интилиш 
ва меҳнаткашлик қон-қонига сингган устоз ўқув-
чи-шогирдлари олдига ҳам қатъий талаб қўяди. 
Ҳар бир издошининг етук ҳунарманд бўлиб ка-
мол топиши учун вақтини аямайди. 
Ҳикматулла Файзуллаев ҳамкасблари ва шо-

гирдлари билан доим бирга. Тиниб-тинчимас 
ижодкор амалий безак ва халқ ҳунармандчи-
лиги кўргазмаларида, наққошлик санъатига ба-
ғишланган турли фестивалларда миллий санъ-
атимиз анъаналарини тарғиб қилади. Қилинган 
хизматлар бесамар кетмади. Халқ амалий санъ-
ати ва миллий наққошлик соҳаси ривожига қўш-
ган ҳиссаси учун 2020 йилда “Меҳнат шуҳрати” 
ордени, жорий йилнинг майида “Ўзбекистон 
Республикаси халқ устаси” фахрий унвони би-
лан мукофотланди.
Илҳом ва меҳнатни бирлаштира олган инсон 

ҳақиқий санъат асари ярата олади. Чунки унинг 
дунёга келишида фақат қўллар эмас, қалб ҳам 
иштирок этади. Ҳикматилла Файзуллаев каби 
беназир усталар бор экан, наққошлик санъати 
асрлар оша яшайверади ҳамда тафаккур ва тас-
вирнинг мангулик садосига айланади.

Муҳайё РУСТАМОВА

Òàôàêêóð Òàôàêêóð 
æèëîëàðèæèëîëàðè

 ГАЛСТУКЛИ ҚАССОБ
Ўзбекистон халқ ёзувчиси Эркин 

Аъзамнинг янги асари –  “Даъво” ро-
мани нашрдан чиқди.  Мутолаадан 
кейинги мулоҳазаларимни баён қи-
лишни  китоб бошидан эмас, сал 
охирроғидан, 6-бобдаги бир ҳолат 
тасвиридан бошламоқчиман. Бу ҳо-
лат рамзий маънода ҳам, реал маъ-
нода ҳам роман моҳиятига киришда 
калит вазифасини ўтайди. Асар қаҳ-
рамони Жамшид Бўрон тилидан ҳи-
коя қилинадиган бу эпизод шундай: 
“Устоз кўрсатган томонга ўтиб, қотиб 
қолай дедим. Пастак беҳининг эгри 
шохида ҳозиргина териси шилинган 
қўзи, олдига пешбанд тутиб, оқ кўй-
лаги енгини шимариб олган, эрта-ин-
дин фан доктори бўлажак Рамзиддин 
Пўлатов оғзида пичоқни кўндаланг 
тишлаган кўйи абжирлик билан сон 
гўштни танадан ажратиб, супра ус-
тидаги корсонга ташламоқда. Қора 
костюм билан қизил бўйинбоғ олма 
шохига осиб қўйилган. Кийим-бошни 
алмаштириб қилса бўлмасмикан шу 
ишни? – Қассобчилик қутлуғ бўлсин, 
ака! – дедим ҳам таажжуб, ҳам завқ 
билан”.

Худди шу оқ кўйлакда енг шима-
риб қўй сўяётган одам бир кун ке-
либ ўзининг устозини “сўяди”, десам, 
ишонасизми? Ҳа, бу мулойимхунук 
даъвогар унга оқу қорани танитган, 
йўл кўрсатган ўз муаллимини қора 
костюм ва қизил галстукда, қўли кўк-
сида, беозоргина жилмайиб, пичоқ-
сиз сўяди. Ҳеч нарса бўлмагандай, 
аслида “ҳамма вақт шундай бўлиши” 
керакдай хижолатсиз “сўяди”. Сох-
та унвон, сохта шон учун, “кимсан, 
академик” деган ном учун шундай 
тубанликка боради. У пири муршиди-
ни бўғизлаётганда ҳам сохта мулоза-
матини, ўлик табассумини дариғ тут-
майди, ажабо! Бундай вазиятда нима 
ҳам дея оласан? “Дунёси тамом бўп-
ти, Жамшид Бўрон, додингни Худо-
га айтасан энди!” – деб ич-ичингдан 
фар ёд кўтарасан, холос.

Ҳолбуки, устоз Шокир Тўлаганов 
бу муртадни ўз фарзандидай кўрар-
ди. Шу боис, некбин Жамшид Бўрон 
айнан Рамзиддину Руҳиддин Пўла-
товлар билан боғлиқ бир муаммоси 
ҳақида унга айтай деганда, кўнглидан 
шундай ўй ўтади: “Устозни аралашти-
рай десанг, у кишининг нима демо-
ғи аён: “Рамзиддинга айт, ўзингнинг 
аканг-ку!” Соддагина қилиб, болалар-
ча ишонч билан шундай дейди, аниқ. 
Ўзимнинг акам?! Агар кечаги гумон-
лар рост чиқса, у менга қандай акаю 
сизга қандай шогирд бўлсин, Устоз?!”

ТАРКИ ДУНЁ, ТАРКИ ИЛМ
Мустақилликнинг дастлабки йил-

ларидаги ўта мураккаб шароитда 
илм-фанга, олимларга муносабат не-
чоғли чўкиб кетганини ҳамма билади. 
Талай илм аҳли қалам-қоғозини ша-
молга ташлаб, бозорга чиқиб кетгани 
ҳам бор гап. Илм майдонида собит 
қолганлар эса кўп овораю афтода 
бўлдилар. Бу фожиа ҳам (илимилиқ 
сўзларни излаб ўтирмай, бу ҳолни 
фожиа деб қўя қолайлик) романда 
кескиргина сўзлар билан ўз  нархида 
холис баҳоланган.

“Тўғри-да, дейлик, спортга қара-
шилса, зўр-зўр чемпионлар чиқиб, 
жаҳон бўйлаб юртнинг донғи ошади; 
санъаткору яллачиларга нишон-пи-
шон бериб турилса, тўй-тўйчиғин-
гизга ярайди; шоир-ёзувчисига ҳар 
замонда “балли” деб қўйсангиз, эл 
олдида сўз тополмай қолганингизда, 
осмону фалакдан келиб, жонингизга 
ора киради – илм-фандан нима наф, 
нима шамчироқ, хўш?! Ўттиз-қирқ-
лаб тадқиқот институти, аллақандай 
марказу станция аталмиш ҳар турли 
муассасалар, уларда ивирсиб юра-
диган минглаб тепакал “авлиё”… Шу-
ларнинг орасидан бирорта Нобель 
совриндори чиқдими денг?!”

Менга акамдай қадрдон бўлган та-
ниқли фан доктори, профессорнинг 
ўша йиллари: “Елкамдаги плашимни 
олганимга 22 йил бўлди. Алмашти-
ришга имконим йўқ”, деган гапини, 
яна бир фидойи, йирик биолог олим-
нинг: “Мен ишхонага фақат ишимни 
яхши кўрганимдан, усиз яшай олма-
ганимдан келаман. Йўқса, бераётган 
ойликлари йўлга етмайди. Бир коса 
овқатни уйимдан кўтариб келаман”, 
деган гапларини эшитганман. 

Адиб илм аҳлига нисбатан бун-
дай беписандлик ва зуғумни “илм-
безорлик” деган биргина қўшма сўз-
да ифодалаб беради. Шугина сўзда 
жамиятга баҳо ҳам, ташхис ҳам бор. 
Албатта, “миясида нимадир ғимир-
лаб турган мардум”ни истаган кўйга 
солиш қийин, чунки у фикрлаяпти, 
фикр борми, эътироз ҳам бўлади. 

Бундай ўр қавм эса “буйруқ билан 
икки карра иккини беш қилиб бўлмай-
ди”, деб оёғида маҳкам туриб олади. 
Баъзиларини бульдозер билан ҳам 
ўрнидан жилдиролмайсиз. Ўзи зўрға 
юради-ю, лекин бундай масалаларга 
қолганда, қаттиқроқ шамолга йиқила-
диган жусса бирдан метин бир қояга 
айланади. Лекин замон ҳам уларнинг 
раъйига мулойимгина қараб турмай-
ди, керак бўлса, бир силтаб, тутдай 
тўкиб ташлайди. “Шунақами ҳали?! 
Қараб туринг, керак бўлса, икки кар-
ра иккингизни бирга айлантириб 
қўямиз! Ёпинг, даф қилинг, бунақа 
саркаш, текинхўрлар маҳкамасининг 

бизга даркори йўқ!” – деган дўқ би-
лан бутун мамлакатни гумбурлатади. 
Қарабсизки, аҳли илмнинг бошини 
қовуштириб турган, озми-кўпми янги 
ғоялар ниш уриб турган даргоҳ бир 
дўқ-сиёсат билан “текинхўрлар маҳ-
камаси”га айланади, қолади.  

Бундай муносабатдан сўнг нима 
бўлади? Шубҳасиз, ҳақиқий олимлар, 
фидойилар, манглайига олимлик 
қисмати ёзилганлар четга чиқадилар, 
тарки дунё, тарки жамият қилади-
лар. Энди илмга кириб келаётганлар 
эса тарки илмни маъқул кўрадилар. 
Оқибатда, Алининг майдонини сохта 
илмкашлар, хушомадгўйлар, “дело-
войлар”, карнайчилару пуфакчилар 
эгаллайдилар. Уларга “илм” навбат-
даги карьера, ҳеч қурса, “птичка” учун 
керак бўлиб қолиши эҳтимолдан узоқ 
эмас. Керакли тошнинг оғири бўлма-
гандай, кераксиз тош ҳам кун келиб 
асқотиши мумкин.

ҚИСҚА БИР ЗАИФЛИК ВА 
УЗУН БИР ДАЪВО

“Даъво” романи жамиятга, хусу-
сан, зиёлилар қатламига катта кўзгу 
тутди. Бу кўзгуда кўп нарсалар аён 
кўриниб қолади. Ёлғонлар, хиёнат-
лар, фитналар, сотқинликлар... Зиё-
лилар жамияти Толстой юз ўгирган 
киборлар жамиятига айланиб қол-
мадимикин, деган иштибоҳларга бо-
расиз. Каттагина илм даргоҳининг 
инспектори Доно Иноятовна дейди-
ки: “Бунақаси бўлиб туради, Жам-
шидбек. Орамиздаги гап, ишингиз 
юзасидан иккита тақриз келган, икка-
ласи ҳам ижобий – ўзим ўқиб кўрдим. 
У ёғини сўрасангиз... дипломингизга 
имзо ҳам чекилган бўлиши мумкин. 
Лекин ўртада биров эшикни тамба-
лаб турибди-да. Кимлигини биларсиз 
– тепадаги мутасаддимиз, Руҳиддин 
Пўлатов. Дўстона маслаҳат-да, ўша 
кишига битта қўнғироқ қилинса, олам 
гулистон. Юқорида таниш-панишин-
гиз борми?   

Жамшид ўйланиб қолди: Руҳид-
дин Пўлатов бўлса, Рамзиддин ака-
га қариндош-париндош эмасмикан? 
Шундай бир гап қулоғига чалинган-
дек бўлиб эди. Бироқ у нега тўсқин-
лик қилади? Ким унинг арпасини хом 
ўрибди? 

Жамшид бошини кўтариб аёлга 
қаради, нозик бир жойига тиғ урил-
гандек ичдан сесканди, кейин нима 
деярини билмай, аста бурилиб хона-
дан чиқди”.

Эшикни тамбалаш бир замонлар 
Руҳиддин Пўлатов билан устоз Шо-
кир Тўлаганов орасида бўлиб ўтган 
тариқдан ҳам кичик бир майда гап 
учун эди. 

Роман даъволар тўқнашуви, амби-
циялар жангини тасвирлайди. Ку-
рашлар очиқ майдонда эмас, орқа-
воротдан пана-панада кечади. Ўзи 
ултончанинг ҳам иддаоси осмонча. 
Ҳаким Термизий “Инсон нима?” – де-
ган саволга:  “Инсон бу – қисқа бир 
заифлик ва узун бир даъводир”, деб 
жавоб берган. Асарда худди шу “қис-
қа заифлик ва узун даъво”нинг туган-
мас ўйинлари тасвирланади.

БИР КИТОБ ИЧИДА                
ЁНМА-ЁН ЯШАЁТГАНЛАР
Романда характерлар қаттиқ иш-

ланган, ҳар бир одам ўз характери, 
ўз дунёсига эга. Қаторлашиб, инку-
батордан чиққан бир хил ясама пер-
сонажлар эмас улар. Бош қаҳрамон 

Жамшид Бўроннинг номзодлик дис-
сертацияси “ўша кезлар нисбатан 
янги, айни чоқда қалтисроқ – жадид-
лар мавзусида” эканлиги ва  илғор 
олимларнинг бугунги таълим-тарбия 
борасидаги ислоҳотларга жадид бо-
боларнинг дастурий таълимотларини 
асос қилиш ҳақидаги ғоясига  мойил-
лиги унинг ботинидан, ички инсоний 
тутумларидан дарак беради.  Ким-
сан, ҳамма учун ҳурматли домла 
Элмуродов унга “Мавзуни ўзгартир, 
икки йилга қолмай ҳимояга чиқасан, 
мен кафил”, дейишига қарамай, у 
йўлидан қайтмайди. У пайтлар бир-
гина  шахснинг кимгадир ёқмай қоли-

ши эвазига ҳам  тайёр диссертация-
лар ўн йил орқага сурилиб кетиши 
мумкин эди-да. Жамшид қайсар ва 
ҳалол, дарвешнамо устози Шокир 
Тўлагановнинг изидан бораверади. 
Тўлаганов эса – Ватан тарихини бу-
зиб кўрсатувчиларга тиш-тирноғи би-
лан қарши турадиган, босқинчилар 
истилосининг аянчли оқибатларини 
чуқур биладиган, юртининг тарихи 
учун ҳам, келажаги учун ҳам куйина-
диган ҳақиқий илм одами.  

Романда бу одамлардан табиатан 
йироқ бўлган ажаб-ажаб тоифалар 
бор. Гарчи булар тийнатан тескари 
бўлсалар-да, наилож, бир китоб – 
бир дунё ичида ёнма-ён яшайдилар, 
ўзаро муносабатларга киришадилар. 
Масалан,   Жунайд Жабборзода, 
Шоҳия Амур... Исми шарифларнинг 
ҳашаматини қаранг, отни ҳуркита-
ди-я. Жунайд бир қарасангиз, туман 
прокурори, бир қарасангиз, вилоятда  
масъул лавозимда, яна бир қарасан-
гиз, пойтахтда нуфузли мартабада. 
Қизиғи, Жунайд бу мансабу мартаба-
лар билан чекланиб қолмайди. Гоҳо 
шоирга, гоҳо бастакорга, гоҳо рас-
сомга айланади. “...довруқ-овозаси 
тўрт томонни тутган: Жунайд Жаб-
борзода шеъри, Жунайд Жайҳун му-
сиқаси, Жунайд Жабборлининг ранг-
тасвир асарлари... Бамисоли бир 
киши эмас, бутун бошли тўда тинмай 
шеъру қўшиқ ёзиб, мусиқа басталаб, 
яна бир галаси дастгоҳ қуриб расм 
чизиб ётгандек!” Бу жумладаги “тўда” 
сўзида вазият, моҳият яширинган. Бу 
сўз ўрнида ёзувчи “гуруҳ” деган сўзни 
қўллаганда, бу сўз ўрнига тушмасди,  
моҳият очилмасди. Мана, маҳорат 
қаерда.

Жунайднинг аралашмаган нарсаси 
йўқ. Бу эшикдан чиқса, бошқа эшик-
дан кириб келаверади, эшик топил-
маса, деворни ўйиб ҳам кириб кела-
ди. Ҳар балога қобилиятли. Ҳар ишга 
суяги йўқ. Нима дуч келса, ўзини бир 
уриб кўради. “Жамшид Бўрон бўласи 
Жунайдга ҳайрат билан тикилиб қол-
ди. Ҳа, бунинг қўлидан келади партия 
тузмоқ! Бошқаси ҳам!..”

Бундай уддабуронлар кейинги 
пайтларда яна кўпайди. Гўё улар 
ҳамма нарсани эплайдигандай, улар-
нинг қўлидан келмайдиган ишнинг 
ўзи йўқдай, жуда фаол, жонкуярдай 
кўринишади. Лекин, охир-оқибат, уд-
дабуроннинг уддалаган бирон нар-
саси йўқ бўлиб чиқади. “Жамшид 
Бўрон бўласининг кўкрагига енгил-
гина муштлаб, “Омадингни берсин”, 
дедию секин бурилиб катта кўча сари 
юрди. У ўзини алланимада ғолиб 
сезарди, аммо кўнглида Жунайдга 
нисбатан бир ачиниш ҳам бор эди”. 
Жамшид бекорга жингалаксоч бўла-
си Жунайдга ичида ачиниш ҳиссини 
туймади. Чунки Жунайд қисқа бир 
заифликнинг узундан узун даъвоси 
эди. Виждонли одам бундай томоша-
лардан завқланолмайди, қийналади, 
изтироб чекади.

“Бир маҳал қаёқдандир Шоҳия 
Амур пайдо бўлди. Енгилтакроқ ли-
босда: эгнида алламбало деб ёзил-
ган қора майка, тиззаси йиртиқ шим. 
Бошидаги кенг-кўлам, ола-була кеп-
касини қийшайтириб кийиб олган. 
Сумкачасини елкасига ташлаб. Бе-
ғам, беташвиш бир хиром билан”. 
Бундай аёллар битта заводда битта 
қолипдан чиқарилган қўғирчоқлардай 
бир-бирларига жуда ўхшайдилар. 
Ўзларини тутишлари, гапиришлари 

ҳам, нозу карашмалари, бурнидан 
нарига ўтмаган мақсадчалари ҳам 
бир хил, бир хил. Уларга ҳаётда кўп 
дуч келасиз. Бир муддат маҳлиё бў-
либ турасиз-да, тезда ҳафсалангиз 
пир бўлади. Мафтункор жозибанинг 
умри товоқдаги чиройдай қисқа.

“– Билмадим, – деди кулиб Жам-
шид Бўрон. – Ўзлариям кўп фаришта 
бўлмасалар керак? Анови қиз нима 
қилиб юрибди бу ерда? Инесса Ар-
мандинг шуми?

– Қайси қиз? Ҳа-а, Шоҳими? Шо-
ҳия Амур. Оммани жалб қилиш учун 
шунақалариям керак-да, жўрам! 
Қаердан танийсан уни?”

“Шунақалариям керак-да”. Шу 
гапнинг ўзи кўп нарсани билдиради. 
Мени фалон жойга таклиф қилишяп-
ти, менсиз бу давра ўтмай қолади, 
деб ҳовлиқиб, уч соатлаб макияж 
қилиб, жилпанглаб борадиганлар 
шунчаки кимларгадир эрмак бўлаёт-
ганларини билмайдилар. Тағин бу 
кишим актриса, режиссёр, сценарист, 
бунинг устига, иккита шеър китоби 
чиққан. “Вой, “Мен, мен, мен”нинг 
сценарийсини онамнинг эри ёзганми 
бўлмаса! Билмасмидингиз, шеър ки-
тобим чиққан-ку, иккита!”

Ҳа, асарда ҳар бир персонаж ўз 
характери, фазилатию нуқсони, жид-
диятию бачканалиги билан манаман 
деб ажралиб туради. Улар ёзувчининг 
ихтиёрию майли билан тўқиб чиқа-
рилмаган, бу образларни ҳаётнинг 
ўзи романга тақдим қилган. Сиз ҳар 
қадамда уларни учратасиз. Жамият-
нинг қайсидир жабҳасида “жавлон 
уриб” юрган одамлар. Ҳатто асар бо-
шида йилт этиб бир кўриниб, кейин 
йўқ бўлиб кетадиган, ўзича “Туркно-
ма” атлиғ буюк дастан язаятган” Се-
лим турк ҳам хотирангизга муҳрланиб 
қолади. Асарда умуман кўриниш бер-
майдиган Аликнинг қиёфасини ҳам 
тасаввур қилса бўлади: “Оламда йўқ 
кийим-бошни эгнига илиб, сийрак со-
қолига оро бериб, аллақандай тайин-
сиз халқаро лойиҳалар баҳона мам-
лакатма-мамлакат изғиб юрадиган, 
бир поляк қизига уйланиб ажрашган 
Алик она тилидан бошқа кўп тилни 
билади. Отагинасига тортиб жувон ти-
лига ҳам моҳир. Манови хонимчамиз 
билан ҳам соз шекилли, “ўзларининг 
тили”да чулдирашиб юради”.

Жунайд Жабборзода, Шоҳия 
Амур, Рамзиддин Пўлатовлар пойга-
сида  устоз Тўлаганов, Жамшид Бў-
ронлар ўз-ўзидан четга чиқадилар. 
Улар уяладилар, ор қиладилар. Ат-
тангки, уларнинг сафи сийрак, саноқ-
ли. Лекин иддаочилар майдонни ҳеч 
кимга бермайди, орини сотиб бўлса-
да, отини чиқарса бўлди. Ҳар нарса-
дан бир илинж излаб, гоҳ у ёққа, 
гоҳ бу ёққа, ҳар ўтганда бир турла-
ниб, энг чопқир отларни чоптириб 
ўтаверадилар. Баъзилари лавозиму 
мол-  дунё учун, қулай келиб қолса, 
ҳаммани улгуржисига сотиб юбора-
ди. Отанг – бозор, онанг – бозор!

ТИЛИ БИР РОВИЙЛАР
Роман ёрқин услубда ёзилган. 

Матннинг ўзига хос оҳанги оҳанрабо-
дек ўқувчини тортиб кетади. Асарда 
воқеалар учинчи шахс ва биринчи 
шахс тилидан ҳикоя қилинади. Баъ-
зан иккинчи шахс тили ҳам аралаша-
ди. Лекин шуниси муҳимки, мутолаа 
вақтида биринчи шахс ровийлиги-
даги бир бобдан   учинчи шахс ро-
вийлигидаги бошқа бобга ўтиш жа-
раёнида ҳикоячилар алмашинуви 
сезилмай қолади. Чунки асарда тил 
яхши. Равон. Тишга тегадиган жойи 
йўқ. Сўзлар ўз маромида қуйилиб 
келади. Айниқса, Эркин Аъзамга хос 
тагдор жумлалару иборалар алоҳида 
диққатга лойиқ:  “Телефондаги овоз-
ни ажратиб бўлмасди: эркак кишига 
тегишли десангиз – жуда ингичка, 
аёлмикан десангиз – аллақандай 
“темир” аралаш”, “Қатор-қатор вази-
ру вузародан тортиб, машҳур хонан-
даю созанда, шоиру шуаро, машшоғу 
қашшоқ...”, “Янги тарих”даги карнай-
вой бола”, “ўзаро носамимий лут-
фу ҳаволар”, “қўлёзмасининг “сўнг-

ги холлари”, “қозонга яқин келсанг, 
“кишт-кишт” деб қувишлар”, “силлиқ-
лаб-сипоришлаб ўтиради”, “икки ўғил 
ҳам (ўқишдан) икки мартадан “йи-
қилиб берди”, “номи узун ўзи калта 
фильм”...  Бундай ўзига хос, ширали, 
бадиият қаймоғи билан тўйинтирил-
ган жумлаю иборалар асар сифатини 
оширган. 

МИНГ ХИЛ МАЙДА-ЧУЙДА 
ГИПЕРМАРКЕТИ

Романнинг авж пардасида иж-
тимоий тармоқларда устоз ҳақида 
тарқалган хабарлар бугунги тармоқ-
лар аҳволини аниқ кўрсатиб беради. 

Миллионлаб одамлар ивирсиб юра-
диган бу тармоқларда не ишлар, не 
миш-мишлар, не қилмишлар урчи-
майди, дейсиз. Рости ҳам бору, ёл-
ғони ундан кўп. Бу тўс-тўполон ичида 
яхши хабарлар ҳам сувга чўккан тош-
дай йўқ бўлиб кетади. Аллақандай 
лайкчилар, исташса, бир одамни бир 
неча дақиқада бадном қилишлари 
ҳам мумкин, исташса, бир аҳмоқдан 
даҳо ясашлари ҳам мумкин. Эъти-
бор қилмаслик керак, деймиз-у, ле-
кин бу олағовур ҳам жамиятда катта 
жараёнга айланиб бўлди. Энди унга 
минг хил майда-чуйдалар дўкони деб 
қараб бўлмайди. Бу дўкон замоннинг 
зайли билан гипермаркетга айлан-
ган. Устоз йўқолиб қолгандан сўнг 
ижтимоий тармоқларда тарқалган 
хабарларга бир қулоқ тутинг: “Кампи-
ри билан ғижиллашиб қолиб, ўзини 
жарга отган экан, жасади топилмаёт-
ганмиш”, “Катта олим бўлгани билан 
роса ичаркан денг. Дачаси тоғда экан, 
тоғ-тошда маст-аласт дайдиб юриб, 
жониворларга ем бўлгандир-да”, 
“Зўр олим бўлгани учун кўролмайди-
ган ҳасадгўйлар устидан ёза-ёз қи-
либ, жонидан тўйдириб юборишгану 
бошини олиб бир ёқларга кетворган-
миш”, “Унда ўзи тўғрисидаги паст-
баланд мишмишларни ўқийвериб... 
яшагиси келмай қолибди”...

ЕТИШМАЁТГАН ОДАМ
Асарнинг бошидан охиригача нур-

дай ўтадиган яна бир образ бор. Бу 
тоға образи. Жамшид Бўронни ўз 
боласидан ҳам яхши кўрадиган тоға. 
Худди шу  тоға асарнинг бошидан 
охиригача ажиб бир руҳ бериб тура-
ди. У асардаги ҳамма  образлардан 
баландроқда яшайди. Унда ортиқча 
даъвони сезмайсиз, ёқайиртар ид-
даони кўрмайсиз. Тоға тимсолида 
заҳматкаш, содда, самимий халқин-
гизнинг бир бўлагини кўргандай бўла-
сиз. “Чошгоҳга яқин маърака тарқаб, 
мозорбошига бориш таклифи чиқди 
мендан. Нуқул кимдир етишмаёт-
гандек, ҳали замон кимдир дарвоза-
дан кириб келадигандек бўлаверди. 
“Жамшидбой келдима, жиянгинам 
келдима…” Тоғам!”

Ҳа, бундай одамлар ҳамма жойда 
ҳамиша етишмайди.

Асарда тоға билан боғлиқ яна 
бир лавҳа борки, бу лавҳа ҳам ўша 
йиллардаги кўп кечмишларга ишора 
қилади. Жамшид Бўрон тоғасининг 
таъзиясига қишлоққа борганда ат-
рофга қараб, кўнглидан шундай бир 
ўй ўтади: “Бамисоли шунча йил мо-
байнида бирор мардум битта дарахт 
ўтқазмагандек, чиқиб эшик-дераза-
сини бўямагандек, кўча-кўй ўнқир-
чўнқир, кечаги замондан бу ёғига 
асфальт кўрмаган, уй-томлар-чи, 
паст-пастқам! Ҳамма ёқни бало уриб 
кетгандек вайрон-вайрона… Одам-
лар-чи, одамлар? Бари аллақандай 
мижғов, руҳсиз, зерикарли. Дастур-
хон атрофидаги гап-гурунглари ҳам 
ҳў-ў алмисоқдан қолган дийдиёлар”. 

ИККИ ЖУМЛА ВА  ИККИ 
ДУНЁ ОРАСИДА

Мақоламизнинг муқаддимасини 
асар охирроғидаги бир лавҳа билан 
бошлаган бўлсак, хотимасида асар 
бошига қайтамиз. 

Роман нашриётдан китоби чиқаёт-
ган Жамшид Бўроннинг китоб бошида 
устозига бир оғиз бағишлови можа-
росидан бошланади ва шу можаро 

якуни билан тугайди. Биринчи бобда 
нашриёт директори Санақулович: 
“Китобингизни, монографияни усто-
зингизга бағишлабсиз-ку. Бағишла-
ганингиз яхши-ю, домланинг атро-
фидаги кейинги гап-сўзлар... Шундоқ 
катта олим, салкам академик бадном 
бўлиб қолди-да энди, а, эсиз! Қаёққа 
кетгани ҳам номаълум, дом-дараксиз 
эмиш-а? Чет элга қочган дейишади, 
ростми шу гап?” – деган бир қоп со-
монни пеш-пешлаб, бағишловни олиб 
ташлашни талаб қилади. Жамшид Бў-
роннинг ичидан зил кетиб, бағишлов-
ни олиб ташлашга ундаган нашриёт 
директорига: “Китоб меники, кимга ба-
ғишлаш ўзимнинг ишим”, деган гапи 
асар охирида янада қатъий виждоний 
тус олади. Шунча, бир китоблик воқеа-
лардан кейин Жамшиднинг  нашриёт 
ходими – китоб муҳарририга юборган 
хати шундай: “Мунирахон! Илтимос, 
кириб каттангга – Санаку-уловичингга 
айт, бағишлов қатъиян мана бундай 
бўлсин: “Ушбу китобимни унутилмас 
Устозим, академик Шокир Тўлаганов-
нинг ўчмас хотирасига бағишлайман”. 
Тамом!”

Романнинг яхлитлиги, бутунлиги 
ҳам шундаки, ундаги барча ҳодиса-
лар ана шу икки жумланинг орасида 
бўлиб ўтади. Асар бошида ва охи-
рида айтилган бу икки жумла қатор 
воқеаларни бирлаштиради, чеки-че-
гараси йўқ даъво-иддаолар, хиёнат-
лар, бир-бирини сотиш можарола-
ридан маънан бутун чиққан Жамшид 
Бўроннинг Шахсини намоён қилади. 

Бу эътироф Устознинг ўжар, қай-
сар, билганидан қолмайдиган, ўрис-
ча аралаштириб гапирадиган қизи 
Бибихонимнинг тилидан Жамшидни 
отасига менгзаб: “Сизлар асли бир 
одамсизлар-ку”, деб айтган гапида 
янада аниқ кўринади. Шокир Тўла-
гановнинг қизи ҳақида гап кетганда, 
бир вақтлар  газетада россиялик бир 
академикнинг қизи билан бўлган суҳ-
бат эсга тушади. Отаси билан кўп 
масалаларда чиқишолмаётган қизга 
мухбирларнинг: “Нега отангиз би-
лан келишолмайсиз, ахир, у машҳур 
академик-ку?” – деган саволига қиз: 
“Ҳамма гап шунда, мен академикнинг 
қизиман, отам эса оддий деҳқоннинг 
ўғли”, деб жавоб беради. Гарчи Биби-
хоним қанча мураккаб характерга эга 
бўлмасин, Тўлагановнинг маънавий 
муҳити ҳавосидан баҳраманд бўлиб 
ўсганди. Бу баҳрамандлик ўз таъси-
рини ўтказмай қўймасди. Жамшид ғо-
йиб бўлган домласини излаб, қиз би-
лан бирга қайтганда, буни англайди: 
“Илк кўришган кунидан буён бир-би-
рига ётсираб юрган икки одам бугун 
ака-сингил бўлиб қайтарканмиз, қиз-
нинг бояги гапи хаёлимдан кетмасди: 
“Сизлар асли бир одамсизлар-ку...”

Романда теран рамзий ишоралар 
бисёр. Бу рамзларни шарҳлаш ало-
ҳида мавзу.  Устознинг йўқолиб қоли-
ши ҳам аслида рамзий маънога эга. 
Бу ҳодиса зимнида жамиятда бой бе-
рилаётган қадриятлар, тутумлар, ҳа-
лол фазилатлар, маҳв бўлаётган та-
факкур, йўқолаётган виждонга ишора 
бордай. Тўсатдан ғойиб бўлган устоз 
Шокир Тўлагановдан Жамшид Бўрон-
га келган охирги SMS хабар шундай 
якунланган: “Мени қидирманглар, ер 
устида қиладиган ишим қолмади...” 
Бу оғир гап. Шукур Холмирзаевни 
ўлимидан олдин кўргани борганимда, 
унинг ҳорғин нигоҳларидан шу маъ-
нодаги гапни ўқиганман. Яна бу гап 
Абдулла Ориповнинг бир шеърини 
эслатади:

Менинг Ер устида 
танишларим кам,

Менинг Ер остида 
дўстларим кўпроқ.

КИБРИ ҲАВОМИ,                    
КИБРИ ДАЪВО?

Мақолага “Даъвонинг давоси не?” 
деб ном бердик. Даъвода мудом 
хатар борлиги рост. Зеро, бобола-
римиз тўқиган “кибру ҳаво” ибора-
сини бизнинг замонамизда “кибру 
даъво” деб ўзгартирсак, мантиқдан 
узоқлашмаймиз. Агар даъво ҳаддан 
ошиб кетса, хиёнатлар, сотқинлик-
лар, ҳасад, тубанликларга манба 
бўлади. Хўш, хулоса нима? Тахми-
ний бўлса-да, даъвонинг давоси 
борми? Бу ҳақда бир нарса дейиш 
қийин. Бир шоир айтганидай: “Дард-
нинг ўзини кўрсатиб бериш ҳам кат-
та гап”. Фақат шуни қўшимча қилиш 
мумкин, узун даъводан олдин қисқа 
заифлик бор. Ҳар ким Ҳаким Терми-
зий уқтирган   “қисқа заифлик”ни анг-
ладими, бас, кибру даъво ўз-ўзидан 
чекинади. Яна япон шоирининг бир 
сатри эсга тушади: “Мен ожизман ва 
авайлайман ўзимнинг ожизлигимни”. 
Ўзининг ожизлигини авайлаган одам 
кучли бўлади. 

Эшқобил ШУКУР

ТАЛҚИН

АВОСИ НЕ?
АЪВОНИНГ АЪВОНИНГ 

Абдурасул ЭШОНБОБОЕВ,
адабиётшунос

Мен жаннатни ҳамиша кутубхонага 
ўхшаган бир жой деб тасаввур қил-
ганман.

Хорхе Луис БОРХЕС

ў
г

ЯНГИ КИТОБЛАР

ЖАДИДЛАР ШАРҚИЙСИ ЖАДИДЛАР ШАРҚИЙСИ 

Бу оламда ҳар йил ўзича янги,Бу оламда ҳар йил ўзича янги,
Янгилик бор йилнинг тўрт фаслида ҳам.Янгилик бор йилнинг тўрт фаслида ҳам.
Янгидир, шунингдек, ҳафта ҳамда кун,Янгидир, шунингдек, ҳафта ҳамда кун,
Куннинг ичидаги ҳар лаҳза, ҳар дам.Куннинг ичидаги ҳар лаҳза, ҳар дам.
Фақат буни кўрмоқ, билмоқ, англамоқФақат буни кўрмоқ, билмоқ, англамоқ
Ҳаммага ҳам насиб этавермайди.Ҳаммага ҳам насиб этавермайди.
Кўрган, англаганлар, билганлар – бахтли,Кўрган, англаганлар, билганлар – бахтли,
Бахт – оз, ҳаммага ҳам етавермайди.Бахт – оз, ҳаммага ҳам етавермайди.

Биз – Чўлпон, Қодирий, Авлоний, Фитрат…Биз – Чўлпон, Қодирий, Авлоний, Фитрат…
Юз мингмиз, санамоқ эмасдир осон.Юз мингмиз, санамоқ эмасдир осон.
Замон тан олмади, боқмади бизга,Замон тан олмади, боқмади бизга,
Боқмадик бизлар ҳам беун, беомон.Боқмадик бизлар ҳам беун, беомон.
Қурол-яроғ-ла халқ қаҳрамонлари,Қурол-яроғ-ла халқ қаҳрамонлари,
Биз қоғоз-қалам-ла жанг қилдик тун-кун.Биз қоғоз-қалам-ла жанг қилдик тун-кун.
Жисман маҳв этилдик, руҳан соғ-омон,Жисман маҳв этилдик, руҳан соғ-омон,
Ибрат бўлдик авлод-авлодлар учун.Ибрат бўлдик авлод-авлодлар учун.

Ҳа, биз янгиловчи, янгиликчилар,Ҳа, биз янгиловчи, янгиликчилар,
Яъни жадидлармиз! Она халқиниЯъни жадидлармиз! Она халқини
Олдинга бошлаган. Ҳимоя қилганОлдинга бошлаган. Ҳимоя қилган
Миллат ҳуқуқини, миллат ҳаққини. Миллат ҳуқуқини, миллат ҳаққини. 

Кимни ва нимани янгиладик, хўш?Кимни ва нимани янгиладик, хўш?
Кимдан ва нимадан ҳимоя қилдик?Кимдан ва нимадан ҳимоя қилдик?
Мутеликда яшаш мумкиндир балки,Мутеликда яшаш мумкиндир балки,
Қолоқликда яшаб бўлмайди, билдик.Қолоқликда яшаб бўлмайди, билдик.

Билишимиз керак эди биз, ахир,Билишимиз керак эди биз, ахир,
Даҳо аждодларнинг ворисларимиз.Даҳо аждодларнинг ворисларимиз.
Қуръони Каримга асослангандиҚуръони Каримга асосланганди
Қилган, қилолмаган бор ишларимиз.Қилган, қилолмаган бор ишларимиз.

Душман бўла туриб ўзингиз элга,Душман бўла туриб ўзингиз элга,
Айбладингиз бизни “халқ душмани” деб.Айбладингиз бизни “халқ душмани” деб.
Ўзбеклар ишонар дедингиз бунга,Ўзбеклар ишонар дедингиз бунга,
Қўйган дедингизми халқ эсини еб?Қўйган дедингизми халқ эсини еб?

Бу ҳам етмагандай, қамаб, оттириб,Бу ҳам етмагандай, қамаб, оттириб,
Шаҳид айладингиз тутиб бирма-бир.Шаҳид айладингиз тутиб бирма-бир.
Билмадингиз жаннат боғчаларидайБилмадингиз жаннат боғчаларидай
Гулларга бурканган биз ётган қабр.Гулларга бурканган биз ётган қабр.

Демак, биз – барҳаёт, сиз эса йўқсиз,Демак, биз – барҳаёт, сиз эса йўқсиз,
Йўқдир ёлғон-яшиқ шиорларингиз.Йўқдир ёлғон-яшиқ шиорларингиз.
Ёзганлари ахлат уюмларида,Ёзганлари ахлат уюмларида,
Йўқ сизни мадҳ этган шоирларингиз.Йўқ сизни мадҳ этган шоирларингиз.

Ва осон бўлмади зиё тарқатмоқ,Ва осон бўлмади зиё тарқатмоқ,
Қақнус қуш сингари ёқилдик, ёндик.Қақнус қуш сингари ёқилдик, ёндик.
Туғилдик қайтадан ўз кулимиздан,Туғилдик қайтадан ўз кулимиздан,
Сиз биздан эмас, йўқ! Биз сиздан тондик.Сиз биздан эмас, йўқ! Биз сиздан тондик.

Тараққиёт учун бўлса бир нима,Тараққиёт учун бўлса бир нима,
Татбиқ этиш учун халқ ҳаётига,Татбиқ этиш учун халқ ҳаётига,

Осмонга ҳам чиқар эдик, эҳтимол,Осмонга ҳам чиқар эдик, эҳтимол,
Миниб тасаввурнинг учқур отига.Миниб тасаввурнинг учқур отига.

Сизга қизиғи йўқ бу гапларнинг ҳеч,Сизга қизиғи йўқ бу гапларнинг ҳеч,
Қуллар керак эди сизга, кўп қуллар.Қуллар керак эди сизга, кўп қуллар.
Эркакдир, аёлдир – фарқи йўқ сира,Эркакдир, аёлдир – фарқи йўқ сира,
Ишласа бас эди оёқлар, қўллар.Ишласа бас эди оёқлар, қўллар.

“Бошлар-чи?” – дедик биз, “Бошлар-чи?” – дедик биз, 
– “Ахлоқ-чи? Онг-чи?– “Ахлоқ-чи? Онг-чи?
Муҳаббат, ҳаяжон, орият, ҳаё?”Муҳаббат, ҳаяжон, орият, ҳаё?”
Сизга – Ишчи-деҳқон ҳукуматигаСизга – Ишчи-деҳқон ҳукуматига
Ёв бўлди юртга ким тарқатса зиё.Ёв бўлди юртга ким тарқатса зиё.
  
“Зиёли – зиёнли!” – деган гапни ҳам“Зиёли – зиёнли!” – деган гапни ҳам
Сиз ўйлаб топгансиз – ношуд, нобакор.Сиз ўйлаб топгансиз – ношуд, нобакор.
Бор олам зиёга талпинган чоғда,Бор олам зиёга талпинган чоғда,
Йўлтўсар бўлмоқ – бу қай русумда бор?!.Йўлтўсар бўлмоқ – бу қай русумда бор?!.

Сиз ёққан, йўқотган китоблар ўрниСиз ёққан, йўқотган китоблар ўрни
Ўйилган кўзлардек қорайганди, бас.Ўйилган кўзлардек қорайганди, бас.
Янги алифбода қанча ҳикматниЯнги алифбода қанча ҳикматни
Тирилтирдик такрор, қалбга ҳамнафас.Тирилтирдик такрор, қалбга ҳамнафас.

Инчунин, имлони ўзгартириш-лаИнчунин, имлони ўзгартириш-ла
Қила олмадингиз халқни саводсиз.Қила олмадингиз халқни саводсиз.
Имло билан бирга ўзгармади эл,Имло билан бирга ўзгармади эл,
Қолди дилда собит ўша азиз сўз.Қолди дилда собит ўша азиз сўз.

Орадан бир аср вақт ўтиб, мана,Орадан бир аср вақт ўтиб, мана,
Яна янгиланди миллат ва Ватан.Яна янгиланди миллат ва Ватан.
Янги Ўзбекистон тан олди бизни,Янги Ўзбекистон тан олди бизни,
На-да Ўзбекистон, дунё олди тан.На-да Ўзбекистон, дунё олди тан.

Дунё тан олмоқда Ўзбекистонни,Дунё тан олмоқда Ўзбекистонни,
Бизнинг мамлакатни – жаннат маконни.Бизнинг мамлакатни – жаннат маконни.
Ҳайратга солмоқда янгиланиб УҲайратга солмоқда янгиланиб У
Қартайган, шалағи чиққан жаҳонни.Қартайган, шалағи чиққан жаҳонни.

Ҳиссамиз бор бунда биз – жадидларнинг,Ҳиссамиз бор бунда биз – жадидларнинг,
Мева берар чеккан азобларимиз.Мева берар чеккан азобларимиз.
Йўлчи юлдуз бўлиб порлайди, албат,Йўлчи юлдуз бўлиб порлайди, албат,
Авлодлар қалбида биз қолдирган из.Авлодлар қалбида биз қолдирган из.

Сиз-чи? Қораланиб қайтадан, ҳайҳот,Сиз-чи? Қораланиб қайтадан, ҳайҳот,
Лаънат ботқоғига ботаётирсиз.Лаънат ботқоғига ботаётирсиз.
Увада жандангиз елкага ташлаб, Увада жандангиз елкага ташлаб, 
Унутилиш томон кетаётирсиз. Унутилиш томон кетаётирсиз. 

ҚОДИРИЙНИНГ ҚОДИРИЙНИНГ 
ВОДИЙ САФАРИВОДИЙ САФАРИ
“Мен ушбу китобка материал йиғиш учун “Мен ушбу китобка материал йиғиш учун 

Қўқон бордим, яшаган кишилар билан сўзла-Қўқон бордим, яшаган кишилар билан сўзла-
шиб юрдим”. шиб юрдим”. 

Абдулла ҚОДИРИЙАбдулла ҚОДИРИЙ

Шомда кириб борди водийга адиб.Шомда кириб борди водийга адиб.
Намоз учун масжид қолганми бирор?Намоз учун масжид қолганми бирор?

Сўрамоққа тирик жон кўринмади,Сўрамоққа тирик жон кўринмади,
Азон товшин кутиб, вақт ўтди бекор.Азон товшин кутиб, вақт ўтди бекор.

От устида адо этди ноиложОт устида адо этди ноилож
Ибодатин қибла томон буриб юз.Ибодатин қибла томон буриб юз.
“Бу эл, бу юрт қандай топади ривож?“Бу эл, бу юрт қандай топади ривож?
Дину эътиқодсиз иймон бўлар суст”.Дину эътиқодсиз иймон бўлар суст”.

Йўқ, адашган экан, чиқди йўлиданЙўқ, адашган экан, чиқди йўлидан
Яшаган кишилар хон замонида.Яшаган кишилар хон замонида.
Нафақат йўлидан, чиқди кўнглидан,Нафақат йўлидан, чиқди кўнглидан,
Меҳмон қилдилар қалб хонадонида.Меҳмон қилдилар қалб хонадонида.

Адибни водийга етаклаб борганАдибни водийга етаклаб борган
Мақсад нима эди, дард нима эди?Мақсад нима эди, дард нима эди?
Мустабид даврга йўл очиб берганМустабид даврга йўл очиб берган
Хонлик қандай эди – билмоқчи бўлди.Хонлик қандай эди – билмоқчи бўлди.

Қонга ботирилган мухторият-чи?Қонга ботирилган мухторият-чи?
Нега бу хусусда кимса сўз демас? Нега бу хусусда кимса сўз демас? 
Элу юрт қақшади. Адабиёт-чи?Элу юрт қақшади. Адабиёт-чи?
Нега у мум тишлар? Бу – тўғри эмас!Нега у мум тишлар? Бу – тўғри эмас!

Оҳ чекмоқда, ахир, миллатдошларим,Оҳ чекмоқда, ахир, миллатдошларим,
Диндошларим, қадим ўзбегим, жоним.Диндошларим, қадим ўзбегим, жоним.
Кўзимдан ичимга оқар ёшларим,Кўзимдан ичимга оқар ёшларим,
Ичимдан ташимга чиқмайди қоним.Ичимдан ташимга чиқмайди қоним.

Айб уларда эмас, ҳукмронлардаАйб уларда эмас, ҳукмронларда
Ва шиорларида эрур уларнинг,Ва шиорларида эрур уларнинг,
Жаҳолатларида, ёлғонларида...Жаҳолатларида, ёлғонларида...
Мен ёзишим керак аввал шуларни.Мен ёзишим керак аввал шуларни.

Ғаним истибдоди, Тошкандан кейинҒаним истибдоди, Тошкандан кейин
Қўлин Хўжандга ҳам чўзган паллаларҚўлин Хўжандга ҳам чўзган паллалар
Демай: “Қўқонга ҳам бўлар хўжайин”,Демай: “Қўқонга ҳам бўлар хўжайин”,
Қилса бўлмасмиди унга ҳамлалар?!Қилса бўлмасмиди унга ҳамлалар?!

Йўқ, ўрнига, ёқай, дея хон ёвга,Йўқ, ўрнига, ёқай, дея хон ёвга,
Э, воҳ, мансаб-амал таъмаcида гўл,Э, воҳ, мансаб-амал таъмаcида гўл,
Ўз она халқини олди буровга,Ўз она халқини олди буровга,
Айтсин деб босқинчи “Бу хон – қаттиққўл!”Айтсин деб босқинчи “Бу хон – қаттиққўл!”

Кўринай деб яна “маданиятли”,Кўринай деб яна “маданиятли”,
Бинолар қурдирди халқ ҳисобидан.Бинолар қурдирди халқ ҳисобидан.
Ариқ ҳам қаздирди “Хон ариқ” отли,Ариқ ҳам қаздирди “Хон ариқ” отли,
Улус қони оқди ариқ тубида.Улус қони оқди ариқ тубида.

Аллоҳ пешонага ёзгани – ВатанАллоҳ пешонага ёзгани – Ватан
Мустамлака бўлди. Барибир ҳам, хонМустамлака бўлди. Барибир ҳам, хон
Яйрамади, тушди кўҳна тахтидан,Яйрамади, тушди кўҳна тахтидан,
Қул бўлди кофирга аҳли Туркистон.Қул бўлди кофирга аҳли Туркистон.

Ҳамон шундай. Бироқ диёримиздаҲамон шундай. Бироқ диёримизда
Тузуму сиёсат бобида хонни,Тузуму сиёсат бобида хонни,
Мустабид ғанимни этгувчи иззаМустабид ғанимни этгувчи изза
Мирзо Анварлар кўп экан иймонли.Мирзо Анварлар кўп экан иймонли.

Чиркин замонаси фожиалариЧиркин замонаси фожиалари
Асосига қарши онгли курашганАсосига қарши онгли курашган
Юсуфбек ҳожи-ю, замон сарвари –Юсуфбек ҳожи-ю, замон сарвари –
Отабекдай мардлар кўп экан жўшган.Отабекдай мардлар кўп экан жўшган.

Ҳа, шундай, мозийда, тарихимизнингҲа, шундай, мозийда, тарихимизнинг
Энг кирлик ва қора кунларида ҳамЭнг кирлик ва қора кунларида ҳам
Муҳаббат, садоқат ҳамда номуснингМуҳаббат, садоқат ҳамда номуснинг
Парилари бўлмиш – ҳаёли, ўктам –Парилари бўлмиш – ҳаёли, ўктам –

Кумушу Раънолар яшаб ўтканинКумушу Раънолар яшаб ўтканин
Ёзган-битганимда кўрсатишим шарт:Ёзган-битганимда кўрсатишим шарт:
Асал бўлди – заҳар-заққум юткани,Асал бўлди – заҳар-заққум юткани,
Муслимаи жасур, мўъминаи мард…Муслимаи жасур, мўъминаи мард…

Ва билсин, англасин замондошларим –Ва билсин, англасин замондошларим –
Лоқайд ва бепарво яшаб бўлмайди.Лоқайд ва бепарво яшаб бўлмайди.
“Бахтлисан!..” – қотирар замон бошларни,“Бахтлисан!..” – қотирар замон бошларни,
Қотган бошлар ўтрук, саёз ўйлайди.Қотган бошлар ўтрук, саёз ўйлайди.

Айтинг, қонда мавжуд хислат йўқолмас,Айтинг, қонда мавжуд хислат йўқолмас,
Шўро даврида ҳам юртпарварлар бор.Шўро даврида ҳам юртпарварлар бор.
Улар ҳам бир кун бош кўтармай қолмас,Улар ҳам бир кун бош кўтармай қолмас,
Бош кўтарган каби қалбда ғурур, ор.Бош кўтарган каби қалбда ғурур, ор.

Етарманми, йўқми, у кунга, билмам,Етарманми, йўқми, у кунга, билмам,
Биламан ва лекин келади у кун.Биламан ва лекин келади у кун.
Шунинг-чун шўрони назарга илмам,Шунинг-чун шўрони назарга илмам,
Сузаман оқимга қарши шунинг-чун.Сузаман оқимга қарши шунинг-чун.

Келди шу қарорга водийга борибКелди шу қарорга водийга бориб
Адиб юриб унда яшаганлар-ла.Адиб юриб унда яшаганлар-ла.
Мухторият, дея халқни эрк сари,Мухторият, дея халқни эрк сари,
Абадият сари бошлаганлар-ла.Абадият сари бошлаганлар-ла.

 Шукур ҚУРБОН,
 “Дўстлик” ордени соҳиби

ЯНГИЛИКЧИЛАР – ЯХШИЛИКЧИЛАР

ТАҚДИМ

Таниқли навоийшунос Қо-
диржон Эргашев “Муҳаррир” 
нашриётида чоп этилган “XV-
XVII асрларда тарихий наср 
тараққиёти” номли моногра-
фиясида тарихий насрнинг 
Шарқда пайдо бўлиши, хусу-
сиятлари, асосий ривожланиш 
тенденцияларини араб, форс 
тилидаги манбалар, уларга 
оид илмий тадқиқотлар асо-
сида жиддий тарзда ёритишга 
муваффақ бўлган. Тўрт бобдан 
иборат китоб ўзбек адабиёти 
тарихида насрнинг юзага ке-
лиши ва тараққиёти, мавзулар 
кўлами, бу жараёнда Алишер 
Навоийнинг ўрни каби қатор 
назарий масалаларни қамраб 
олган. 

Тадқиқотчи Ҳазратнинг нас-
рий асарлари ўзбек адабиёти-
да тарихий насрнинг юзага ке-
лишида муҳим ўрин тутганини 
таъкидлагани ҳолда, Навоийга 
қадар ҳам туркий тилда тари-
хий асарлар яратилгани, бироқ 

бизгача етиб келмаганини қайд 
этади.
Бундан ташқари, Қодиржон Эр-

гашев “Тарихи анбиё ва ҳукамо”ни 
таҳлил қилар экан, асар пайғамбар-
ларга бағишланган бўлса-да, унда 
ҳакимлар – файласуфлар ҳақида 
сўз бориши унинг “фан тарихи юза-
сидан ҳам” алоҳида аҳамиятга мо-
лик эканига эътибор қаратади. Асар 
бадиий тасвир воситаларининг кенг 
қўлланиши, мавзунинг қамраб оли-
ниши ҳамда лисоний тарафдан ат-
рофлича тадқиқ қилинган. “Тарихи 
мулуки ажам” асарида давр анъа-
насидан келиб чиқиб, кўплаб мифо-
логик персонажлар тарихий шахс-
лар сифатида ҳам талқин қилинган. 
Олим Навоий маълумотлари билан 
замонавий тарихшунослик илми қа-
бул қилган хронологияни изчил чо-
ғиштириб, айрим маълумотларни 
ойдинлаштиради. 
Монографиянинг иккинчи боби 

“XVI асрнинг бошида тарихий наср-
да юзага келган янги тамойиллар. 
“Таворихи гузида – Нусратнома”, 
“Зубдат ул-осор” асарлари” дея 

номланади. Унда мазкур давр 
адиблари ижодининг ўзига хослик-
лари, адабиётда кўзга ташланган 
янги ҳодиса ва тамойиллар, энг 
аввало, жамиятда юз берган ижти-
моий-сиёсий ўзгаришлар, уларнинг 
халқ онги ва тафаккурига кўрсатган 
таъсири ҳамда янги давр талаб-
лари билан боғлиқлиги қизиқарли 
ёритилади. Олим “Бобурнома”, Му-
ҳаммад Солиҳнинг “Шайбонийно-
ма”, Восифийнинг “Бадоеъ ул-ва-
қое”, Файзуллоҳ ибн Рўзбехоннинг 
“Меҳмонномаи Бухоро”, Биноий-
нинг “Шайбонийнома” сингари 
асарлари, бундан ташқари, айни 
шу даврда яратилган бадиий наср-
нинг гўзал намунаси бўлмиш Хожа-
нинг “Гулзор” ва “Мифтоҳ ул-қулуб” 
асарлари таҳлилига ҳам, мухтасар 
бўлса-да, тўхталади, уларнинг ада-
бий қийматини аниқ кўрсатади. 
Монографиянинг навбатда-

ги боби “Мемуар-автобиографик 
жанр. “Ўтамиш Ҳожи тарихи” асари. 
Тарихий насрнинг таржима асар-
лар ҳисобига бойиши” деб ном-
ланган. Муаллиф Мовароуннаҳрда 
юз берган улкан ўзгаришлар мин-
тақа ҳаётининг барча жабҳалари-
га беистисно таъсир қилгани ва 
бу ҳолат мазкур даврда яратилган 
илмий, бадиий асарларда акс эт-
ганига урғу беради: “Фақат XVI аср 
насрининг эмас, умуман, ўзбек ва 
жаҳон адабиётининг шоҳ асарла-
ридан бири бўлиб қолган “Бобур-
нома”нинг яратилиши ҳам ана шу 

тамойиллар билан боғлиқ эди. Бу 
асарнинг майдонга келиши XVI 
аср ўзбек насрида янги бир ҳоди-
са – тарихий-мемуар жанр пайдо 
бўлганидан далолат қилади”. “Бо-
бурнома” ҳақида “кўп ва хўб” ёзил-
ган ва ёзилмоқда, бироқ Қодиржон 
Эргашев асарнинг камроқ эътибор 
қаратилган қирраларини “ўзбек та-
рихий насри тараққиёти аспектида 
кўриб чиқиш ва унинг айрим ўрга-

нилмаган жиҳатларини, муаммоли 
масалаларини ёритиб беришни” 
ўз олдига илмий муаммо сифатида 
қўйган ва, айтиш мумкинки, бунинг 
уддасидан чиқа олган. 
Китобнинг сўнгги боби “Абулғо-

зий Баҳодирхоннинг тарихий наср 

ривожига қўшган ҳиссаси. “Шажа-
раи турк” ва “Шажараи тарокима” 
асарларининг тарихий наср ва 
адабий ёдгорлик сифатидаги ху-
сусиятлари ва аҳамияти” деб ном-
ланади. Ҳар қандай асар муайян 
даврнинг ҳосиласи, меваси экани-
ни тадқиқотда доимо бош принцип 
сифатида билган муаллиф бу икки 
ёдгорликнинг юзага келиш сабаб-
ларини қуйидагича изоҳлайди: 
“XVII асрдаги сиёсий беқарорлик, 
мураккаб ижтимоий аҳволнинг фан 
ва адабиётга кўрсатган салбий таъ-
сирининг натижаси ўлароқ тарихна-
висликда юзага келган бўшлиқ ва 
уни тўлдириш зарурати Абулғозий 
Баҳодирхоннинг “Шажараи турк” 
ва “Шажараи тарокима” асарлари-
нинг яратилиши учун туртки берган 
омиллардан бири эди”. Тадқиқотчи 
ушбу асарларнинг тарихий ва ада-
бий манба сифатидаги илмий аҳа-
миятини далиллар билан исботлаб 
берган.
Монография мавзу доирасида 

амалга оширилган тугал тадқиқот 
ҳисобланади. Биз эса имконият 
доирасида айрим жиҳатларига тўх-
талдик, холос. Муҳими, муаллиф 
медиа майдонда жавлон урмайди, 
илмий ҳақиқатни ўринсиз ҳаяжон-
га берилиб баланд овозда “эълон” 
қилмайди, аксинча, вазмин излана-
ди, қидиради, топади ва исботлай-
ди. Китобни ўқиган ўқувчи беихтиёр 
муаллиф тақдим қилган жараён-
нинг иштирокчисига айланади, 

унинг далиллаш маҳоратидан завқ 
олади. Ифодада илмий академизм-
га қатъий амал қилиш (афсуски, 
вақт ўтгани сайин бундай олимлар 
сафи сийраклашмоқда), фактларга 
нисбатан ҳалол ва танқидий муно-
сабат, кенг мушоҳада-мулоҳаза, 
мантиқий изчиллик каби хислатлар 
олим илмий фаолиятига хосдир. 
Кези келганда бир мулоҳазани 

айтиб ўтиш жоиз. Монографияга 
манбаларнинг батафсил илмий тав-
сифи ҳамда фойдаланилган ада-
биётлар рўйхатининг тўлиқ илова 
этилиши китобнинг илмий қиймати-
ни янада оширган бўлур эди. Бироқ 
бу мулоҳаза монографиянинг уму-
мий савияси ва сажиясига соя со-
лолмайди. Юксак илмий даражада 
бажарилган иш билан муаллифни 
ҳамда мумтоз адабиётимиз муҳиб-
ларини қутлаб қоламиз.

ÍÀÑÐÈÌÈÇ ÍÀÌÓÍÀËÀÐÈ

ШЕЪРДА ҚОЛГАН ЮРАК
Олмос менинг юрагим,
Толмас менинг юрагим.
Ким айтади шеъримда
Қолмас менинг юрагим?
Мана шу тўрт қатор-

гина шеър неча-неча 
авлодларнинг хотираси-
да муҳрланмаган, дей-
сиз. Муҳими, таниқли 
болалар шоири Қудрат 
Ҳикматнинг Ўзбекистон 
Ёзувчилар уюшмаси ҳо-
мийлигида чоп этилган 
замонавий дизайнга эга 
янги тўплами мана шун-
дай таъсирчан шеър-
ларга бой. Ёши катта инсонлар бу шеърларни 
ўқиб, беғубор болалигини эсласа, жажжи ўқув-
чилар самимий шеърият билан учрашиб, бе-
такрор таассуротларга эга бўладилар. 

Ўтган асрнинг 50–70-йилларида шоирнинг 
“Менинг Ватаним”, “Бахтли болалар”, “Обод-
лик”, “Дўстлик”, “Уч ўртоқнинг совғаси”, “Нева-
ра меҳри”, “Алишер ва китоб”, “Соатжоннинг 
соати”, “Тошбақалар ҳужуми”, “Шамол ботир”, 
“Ўғлим билан суҳбат” сингари ўндан ортиқ 
тўпламлари кенг оммалашган. “Олмос менинг 
юрагим” номли китобда ўша тўпламлардаги 
энг сара шеърлар жамланган. 

ҚАҲРАМОН ЎСМИРЛАР
Айни пайтда замона-

вий ўзбек адабиётида 
ўсмирлар учун яратил-
ган асарлар ниҳоятда 
камёблиги сир эмас. Шу 
маънода, ёш ижодкор 
Меҳрихон Ортиқованинг 
“Жумбоқлар кундалиги” 
асари ана шу бўшлиқни 
тўлдиришга хизмат қили-
ши билан аҳамиятлидир. 

Фантастик роман си-
фатида тақдим этилган 
мазкур асарнинг асосий қаҳрамонлари ўсмир-
лар бўлиб, уларнинг ақл бовар қилмас саргу-
заштлари қизиқарли тилда ҳикоя қилинади. 

“– Ануннакиларни фош қилиш шунчалик 
осон иш деб ўйлайсизми? – бирдан суҳбатга 
аралашди анчадан бери жим ўтирган ғайриод-
дий меҳмон.

– Муддаога ўтадиган бўлсак, биз ҳам шо-
гирдим билан Рептилоидларни ўрганяпмиз, 
– ҳамроҳини қўллаб-қувватлади профессор. 
– Аввалига бунинг иложи йўқдек туюларди, 
аммо кеча сизнинг шарофатингиз билан мана 
буни олиб қочишга улгурдик.

У шундай деб стол устида ёпиб қўйилган 
матони кўтарди...”

Хўш, фош қилинмоқчи бўлаётган ануннаки-
лар, профессор шогирди билан ўрганаётган 
рептилоидлар кимлар? Стол устида ёпиб қў-
йилган сирли нарса нима? Албатта, ўқувчилар 
бу каби саволларга китобни ўқибгина жавоб 
топадилар. Ушбу китоб ҳам Ёзувчилар уюшма-
си ҳомийлигида нашр этилган. 

Нигина ИСКАНДАРОВА

ЖАҲОН АЙВОНИДА

Муяссар Иброҳимова: – Бола 
баъзан ижтимоий тармоқлар ва 
платформалар қуршовида соат-

лаб қолиб кетади. Бу вақтда 
унинг миясида, руҳиятида нима-
лар содир бўлади? 16 ёшгача бўл-
ган фарзандларимизнинг руҳияти 
интернет ва технологиялар бо-
симига қанчалик тайёр? 

Дилфуза Жумаева: – Ҳар бир 
боланинг ўз табиатига мос ички ин-
тизоми бор. Агар бу ички интизом 

хавфсиз муҳит билан бирга ўсма-
са, болага, албатта, босим бера-
ди. Ахборот оқимининг шиддати 
тез, кўриниши турфа ва натижаси 
кутилмаган. Фарзандларимизга 
биринчи ўринда оила ва мактабда 
хавфсиз муҳит керак. Ҳар бир бо-
ланинг бунга ички руҳий эҳтиёжи 
бор. 

Хавфсизлик бу – кичик ёшда-
гиларга ҳали номаълум бўлган 
воқеа-ҳодисаларни маълум пайт 
чеклаш, соғлом чегара қўйиш, бу-
нинг ўзи нималиги ва қандай хавф 
келтиришини тушунтириш, айни 
пайтда, бемалол ҳаракатланиши 
учун ҳудуд қолдириш. Телефон иш-
латишни эмас, меъёридан ортиқ 
фойдаланишни танқид қилиш ке-
рак. Фарзандимизга мобил қурил-
маларни душман сифатида кўрса-
тиб қўймаслик зарур. Чунки улар 
вақти келиб, гаджетлар дунёсига 
қадам қўяди. Айниқса, бугунги ах-
борот ва сунъий интеллект асрида 
бусиз на таълим, на иш битади. Бо-
лага телефон олдида ўзини қандай 
бошқаришни ўргатиш, унга ёрдам 
бериш – энг тўғри йўл. Чеклов чора 
эмас, сиз қўлидан олиб қўйганин-
гиз билан ўртоғи ёки танишининг 
телефонидан фойдаланаверади. 
Ўғил-қизларга бир умр қўриқчи бў-
лолмаймиз, лекин тўғри берилган 
тарбия уларнинг ишончли ҳимоя-
чиси бўлиши, шубҳасиз. 

Масаланинг ўқ илдизларидан 
бири: агар ота-онанинг меҳри, эъ-
тибори етишмаса, бола эҳтиёжини 
телефон, интернетдан излайди.

Муяссар Иброҳимова: – Аф-
суски, бугун болам йиғламасин, 
деб эрта ёшдан телефонга ўрга-
таётган ҳам ўзимиз… 

Дилфуза Жумаева: – Шундай. 
Гаджетларда ҳиссий ва ранг-ба-
ранг кадрлар бисёр. Улар ҳаёт-
да ҳам бор, фақат унчалик тез ва 
турфа эмас. Бола қўлига телефон 
олганида ўқиш, ўрганиш иштиёқи 
пасаяди. Дофамин мия учун жуда 
ҳам муҳим гормон. Кадрларнинг 
тезлиги, хилма-хиллиги, кўплиги 
болага жуда тез дофамин беради 
ва тез тўйинтиради. Улар катта 
бўлгани сари бу ҳисни ҳамма жой-
дан қидиради. Энг ачинарлиси, бу 
эҳтиёж кейинчалик носоғлом муно-
сабатлар, ичкиликбозлик, кашан-
далик, бангиликка ҳам айланиши 
мумкин. 

Илм олиш, меҳнат қилиш, узоқ 
муддатли муносабатларга кири-
шиш вақт, масъулият талаб қила-
ди. Аммо виртуал дунё ва визуал 
қониқишга ўрганган авлодда тўрт 
йил олий таълим олиш, бир неча 
йил ишлабгина ўз ўрнини топиш, 
турмуш қуриш, дўстлашиш, ҳам-
корлик қилиш каби ўн йиллар, 
умрбод давом этадиган муноса-
батларга тоқатсизлик шаклланади. 
Ёшларнинг синтетик гиёҳванд мод-
даларга ружу қўйиши, ёш оилалар 
ўртасидаги ажрим, йигит-қизларда 
ёлғизлик, стресс ва депрессия ку-
затилаётгани, авлодлар ўртасида-
ги масофанинг жарликка айланиб 
бораётгани – барчасининг замири-
да кўз очиб телефонни кўрган ав-
лоднинг Интернетдан топган “фой-
даси” ётибди.

Муяссар Иброҳимова: – Ис-
роил ака, Сиз йигирма йилдан буён 
педагогика соҳаси ичидасиз. Пси-
хологимиз муаммо ва оқибатлари-
ни айтди. Сиз билан ечим ҳақида 
суҳбатлашсак. Сизнингча, умумий 
ўрта таълим мактабларида те-
лефонни бутунлай чеклаш муам-
мога ечим бўла оладими? 

Исроил Тиллабоев: – Ҳозир-
ги кунда бир юз тўртта давлат 
мактаб ҳудудида қисман ёки тў-
лиқ телефонни таъқиқлаган экан. 
Ўқувчилар кўп вақтини мактабда 

ўтказади. Бу пайтда ота-онадан 
кўра ўқитувчига, мактаб жамоасига 
масъулият юкланади. Биласизми, 
телефондан фойдаланиш бораси-
да қатъий қонун-қоидалар ишлаб 
чиқилмагани учун мактаб жамоа-
си ҳам иккиланиб қолган. Ҳозирча, 

асосий масалалардан бири мак-
табда директордан тортиб оддий 
ходимгача бу борада намуна бўли-
ши керак. 

Истаймизми-йўқми, телефондан 
фойдаланиш маданияти катталар-
да ҳам тўлиқ шаклланган, дея ол-
майман. Ҳатто, дарс жараёнида 
ҳам аттестация тестларини ечиб 
ёки турли видеолар кўриб ўтирган 
педагоглар борлигини рад этиб 
бўлмайди.

Бугун ўқувчидан талаб қилиш 
учун маъмурий базани мустаҳ-
камлаб қўйиш зарур.

Дилфуза Жумаева: – Шу билан 
бирга, ота-она ҳам бу борада таъ-
лим муассасасига кўмакчи бўлсин. 
Масалан, қизимнинг мактабида 
уяли алоқа воситасидан фойда-
ланиш умуман мумкин эмас. Уйда 
ҳам шунга амал қиламиз. Бу бора-
да, аввало, ўзимиз – катталар ўр-
нак бўламиз. Дастурхон атрофида, 
фарзандлар билан суҳбат давоми-
да, сайр ва саёҳатларда телефон-
ни чеккага суриб қўямиз. Фарзан-
димизнинг устидан ҳукмрон бўлиш 
эмас, улар билан бирга қоидалар-
га риоя қилишимиз лозим. Шунда 
боланинг ҳам тартибга келиши 
осонлашади, у ўзини таҳқирланган, 
камситилган ёки маҳрум қилинган, 
деб ўйламайди.

Муяссар Иброҳимова: – Дав-
лат 16 ёшгача бўлган боланинг 
ижтимоий тармоқдан фойдала-
нишини чеклашга ҳақлими? Мобил 
қурилмалардан буткул чеклаш 
боланинг ахборот олиш ҳуқуқига 
зид келмайдими? Ихтиёр ака, бу 
саволлар билан Сизга мурожаат 
қиламиз, аввало. 

Ихтиёр Абдураззоқов: – Ахбо-
рот асрида ҳамма янгиликни имкон 
қадар эртароқ, бошқалардан ол-
динроқ олишга ҳаракат қилади. Ўз-
бекистон Республикасида 16 ёшга 
тўлмаган ёки вояга етмаган шахс-
ларнинг ахборот технологиялари-
дан фойдаланиш масалалари ҳу-
қуқий жиҳатдан тартибга солинган. 
Яқинда Мактабгача ва мактаб таъ-
лими вазири ҳам мактаб ёшидаги 
болалар учун телефондан фойда-
ланиш масаласида алоҳида нор-
матив-ҳуқуқий ҳужжат лойиҳасини 
ишлаб чиқиш масаласи кўрилаёт-
ганини айтди. Асосий мақсадимиз 
16 ёшгача бўлганларнинг оммавий 
ахборот воситаларидан маълумот 
олиши, ижтимоий тармоқлардан 
фойдаланишини тўхтатиш эмас, 
фильтрлаш бўлиши керак. 

Ўзбекистон Республикасининг 
“Болаларни уларнинг соғлиғига за-
рар етказувчи ахборотдан ҳимоя 
қилиш тўғрисида”ги Қонуни бор. 
2018 йил 24 мартдан кучга кирган 
бу Қонуннинг 16-моддасида ахбо-

ротлар синфлаштириб берилган. 
Бундан ташқари, Вазирлар Маҳка-
маси томонидан 2012 йилда чиқа-
рилган “Таълим ташкилотларида 
мобил қурилмалардан фойдала-
нишни тартибга солиш тўғриси-
да”ги Низомни тасдиқлаш ҳақида 
қарор бор. Аллақачон қонунчилиги-
мизда бу масалани тартибга солиш 
бўйича меъёрий-ҳуқуқий ҳужжат-
лар базаси бор. Лекин суҳбатдош-
ларимиз айтганидек, бу фақат бир 
томоннинг масаласи эмас. 

Дилфуза Жумаева: – Мактабда 
телефондан фойдаланишни қатъ-
ий тартибга солиш шарт, албатта. 
Мутлақ тақиқ эса олти ёшгача ке-
рак, деб ўйлайман. Чунки бу давр-
да бола ўзини бошқара олмайди. 

Ихтиёр Абдураззоқов: – Яна 
бир асосий муаммо: ахборот олиш-
га нисбатан иммунитет сустлиги. 
Кўпчилигимиз кўраётганларимизни 
фойдали, фойдасиз, ҳақиқат ёки 
фейк маълумотга ажратмаймиз, 
сараламаймиз. Аслида, ОАВдаги 
материалларда ҳам қайси ауди-
тория ва ёш учун мўлжаллангани 
қатъий кўрсатилиши шарт. Афсус-
ки, бундай белги камдан-кам кон-
тент ва кўрсатувларга қўйилади. 
Шу жиҳатдан, ахборот тақдим қи-
лувчиларга ҳам мажбурият, қоида-
лар киритишимиз керак.

Муяссар Иброҳимова: – Дои-
мий равишда бошқаларнинг чи-
ройли ҳаёти, муваффақияти ва 
ташқи кўринишини, идеал ҳаёт 
тасвирини кўриш боланинг ўзига 
бўлган баҳосига қандай таъсир 
қилади? 

Дилфуза Жумаева: – Бундай 
ҳолат бола қадр-қимматини, ички 
мезонларини ташқи реакцияга 
боғлаб қўяди. Яъни, обуначилар, 
лайклар, кўришлар сони, ташқа-
ридан келаётган баҳо фарзанд-
ларимизда қачонки менга лайк 
босишса, қабул қилинаман, тан 
олинаман, деган фикрни уйғотади. 
Боланинг ўзини баҳолаши, ўзини 
қандай ҳис қилиши ва кайфияти 
ташқи омилга боғлиқ бўлиб қола-
ди ва бу қарамликка олиб келади. 
Унга реакция берилмаслиги ёки 
паст баҳо берилганда, буни жуда 
оғриқли қабул қилади ва ёпили-
шига, ўзини қабул қилолмаслигига 
сабаб бўлади. 

Исроил Тиллабоев: – Ижти-
моий тармоқларнинг яна бир сал-
бий томони – аксар ўқувчилар ўз 
идеалини турли бемаъни қилиқ-
лари билан юз минглаб аудитория 
йиққан ёшлар орасидан топяпти. 
Яқинда бир видео кўрдим. Ўсмир-
лар шундай “қаҳрамон”лари изи-
дан суратга тушиш, бирга ўйнаш 
учун йиғлаб югуряпти. 

Бугун телефонни йиғиштириш 
билан иш битмайди. Мактаб ўқув-
чилари орасида халқаро олим-
пиада ғолиблари ҳам кўпаймоқда. 
Афсуски, уларни ҳеч ким танимай-
ди. Ўқитувчилар мана шундай бо-
лаларнинг шахсий саҳифаларини 
яратиб, ҳаёт тарзи, ўқиш тартиби-
ни кўрсатишига илҳомлантириши 
керак. 

Дилфуза Жумаева: – Ҳар бир 
боланинг ичида қаҳрамонга инти-
лиш ҳисси бор. Ўғил бола учун ота-
си, қиз болага она қаҳрамон бўла 
олса, нур устига нур. Бундай муно-
сабатда ҳам дўстлик, ҳам ишонч, 
ҳам хавфсизлик бўлиб, ота-она ва 
фарзанд алоқаси янаям илиқлаша-
ди. Қабулимга келадиганларнинг 
аксариятида ота-онасидаги муам-
мо такрорланади. Кўплаб болалар-
да намуна, эргашиш учун қаҳрамон 
йўқ. Улар улғайгунгача ижтимоий 
тармоқ ёки бошқа ердан қаҳрамо-
нини топади ва унга ишонади. 

Муяссар Иброҳимова: – Ота-
онанинг назорати қачон ғамхўр-
ликдан назоратга айланади? 

Дилфуза Жумаева: – Телефон 
– боланинг шахсий буюми. Лекин 
уни яширин йўллар билан эмас, 
биргаликда кўриш мумкин. Шун-
да она фарзандининг кимни куза-
таётгани ва бу қандай оқибатларга 
олиб келишини тушунтиради. 

Телефонни чекламоқчи бўлган 
инсон аввал ўзи бола билан шу-
ғулланишга тайёр бўлсин. Ҳам те-
лефонни чеклаб, ҳам ота-онанинг 
мулоқоти бўлмаса, бу ёмон оқи-
батга олиб келади. Фарзандга энг 
яхши ҳамроҳ ота-онаси ва соғлом 
муҳит бўлиши керак. Ёш бола нега 
ҳаво бунақа, нега қуёш чиқади ёки 
нега ўт ўсади, деган оддий савол-
ларни беради. Бир куни ўша са-
волларни бермай қўйиши мумкин. 
Сиз борган сари унинг ҳаётидан 
сурилиб, чиқиб борасиз. Сизнинг 
ўрнингизни телефон эгаллашига 
тайёрмисиз? Ҳар доим болангиз-
га телефон берганингизда, шу са-
волни ўзингизга беринг. Энг муҳим 
ечим – мулоқот. Агар бола савол-
ларига ота-онадан жавоб ола бил-
са, телефон унинг учун ёрдамчи 
восита бўлади, холос.  

Муяссар Иброҳимова: – Вақт 
ажратиб келганингиз ва мазмунли 
суҳбат учун ҳаммангизга раҳмат.

БОЛАНИ  ИТ  ДАН  

КИМ ҲИМОЯ ҚИЛАДИ?КИМ ҲИМОЯ ҚИЛАДИ?

Бошланиши 1-саҳифада.

ҲАЁТ ЙЎЛИ
Йоханнес Штарк 1874 йил 15 апрелда Германия-

нинг Шиккенхоф шаҳрида туғилган. Байройтдаги 
гимназияда ва Регенсбургда таҳсил олган. Олий 
таълимни Мюнхен университетида олган. Иш фао-
лиятини Мюнхен университетининг Физика институ-
тида бошлаган. Фаолияти давомида Готтинген уни-
верситети, Ганновер ва Ахендаги Техник олий ўқув 
юртлари, Греифсвалд университети ва Вюртсбург 
университетининг Физика институтида илмий ва пе-
дагогик фаолият олиб борди. 
У профессор сифатида ишлаб, физика, хусусан, 

электр разрядлари, газлар физикаси, спектроско-
пия ва канал нурлари бўйича тадқиқотлар қилди. 
Унинг илмий фаолияти Германия физика мактаби-
нинг муҳим йўналишлари билан боғлиқ бўлиб, XX 
аср бошларида атом физикаси шаклланаётган бир 
даврга тўғри келди.
Штарк 1957 йил 21 июнда Германиянинг Траунш-

тейн шаҳрида вафот этган.

АТОМЛАР ВА СПЕКТРЛАР
Олимнинг асосий тадқиқотларини тушуниш учун 

атомларнинг ёруғлик чиқариши ҳақида қисқача тўх-
талиш лозим. Атом таркибидаги электронлар маъ-
лум энергетик ҳолатларда бўлади. Электрон бир 
энергетик ҳолатдан бошқасига ўтганда, муайян 
энергияга эга бўлган фотон чиқариши ёки ютиши 
мумкин. Бу жараён атом спектрида маълум спек т-
рал чизиқлар пайдо бўлишига олиб келади. Шунинг 
учун спектрал чизиқларни ўрганиш орқали олимлар 
атомнинг ички тузилиши ҳақида маълумот олишла-
ри мумкин. Штарк ана шу спектрал чизиқларга таш-
қи электр майдони қандай таъсир қилишини тадқиқ 
қилди.

ШТАРК ЭФФЕКТИ
Штарк электр майдони таъсирида атомлар чиқа-

радиган спектрал чизиқларнинг ўзгаришини кузатди. 
Кучли электр майдони таъсирида айрим спектрал 
чизиқлар силжиши ёки бир нечта компонентлар-
га ажралиши мумкинлиги аниқланди. Оддий қилиб 
айтганда: электр майдони, атомдаги электронлар-
нинг энергетик ҳолатларига таъсир қилади, энерге-
тик сатҳлар ўзгаради, спектрал чизиқлар силжийди 
ёки ажралади.
Штарк эффекти олимларга атомларнинг энерге-

тик тузилишини чуқурроқ ўрганиш имконини берди. 
Кейинчалик бу ҳодиса квант механикаси нуқтаи на-
заридан янада чуқур тушунтирилди.
Штаркнинг илмий фаолияти фақат электр майдо-

нидаги спектрал ўзгаришлар билан чекланмаган. У 
канал нурларини ҳам тадқиқ қилган. Канал нурлари 
— газ разряди жараёнида ҳосил бўладиган мусбат 
зарядланган заррачалар оқими бўлиб, улар XIX аср 
охири ва XX аср бошларида атом физикасини ўр-
ганишда муҳим экспериментал объектлардан бири 
эди. Штарк канал нурларида ҳаракатланаётган зар-
рачалар билан боғлиқ Доплер эффектини ҳам тад-
қиқ қилган. Доплер эффекти умумий маънода манба 
ёки кузатувчи ҳаракатланганда тўлқин частотаси-
нинг кузатиладиган ўзгаришидир. 

ЭЪТИРОФ
1919 йилда Йоханнес Штарк физика бўйича Но-

бель мукофотига сазовор бўлди. Мукофот унга ка-
нал нурларидаги Доплер эффектини кашф этгани 
ва электр майдонида спектрал чизиқларнинг ажра-
лишини кашф қилгани учун берилган. Бу мукофот 
Штаркнинг атом физикаси ва спектроскопия соҳа-
сидаги илмий ишлари халқаро миқёсда тан олин-
ганини кўрсатди. Унинг кашфиётлари ўша даврда 
атомнинг ички тузилиши ҳақидаги тасаввурларни 
кенгайтиришга хизмат қилди.

Жасмина ИСРОИЛ тайёрлади.

5000 ДОЛЛАРЛИК ВАЪДА
АҚШ президенти Дональд Трамп 

ноябрдаги сайловларда республикачи-
лар Конгресс устидан назоратни ўрнатса, 
ҳар бир вояга етган фуқарога 5 минг дол-
лардан пул тарқатишини маълум қилди. 
“Reuters” агентлигининг ёзишича, у бу 
ҳақда Далласда бўлиб ўтган партия қу-
рултойида таъкидлаган.

Мазкур маблағдан фойдаланишнинг яго-
на шарти – уни фақат мамлакат ичкарисида 
сарфлашдан иборат. Тўловларнинг умумий 
қиймати 1 триллион доллардан ошиши ай-
тилмоқда, бироқ молиялаштириш манбаи 
номаълум.

IPHONE 18 PRO ТАҚДИМОТИ
“Apple” компанияси iPhone 18 Pro ва 

Pro Max смартфонлари, AirPods 5 ҳамда 

янги авлод “Apple Watch” соатларини на-
мойиш этди. 

Флагман моделлар тарихда илк бор ўз-
гарувчан диафрагмага эга 48 мегапикселли 
Fusion камераси билан таъминланган бўлиб, 
фойдаланувчиларга тасвир созламаларини 
қўлда назорат қилиш ҳамда фотосурат асл-
лигини тасдиқловчи “Apple Reference Image” 
тизими тақдим этилган.

ЯШАШ УЧУН ҚУЛАЙ ДАВЛАТЛАР
“Euronews” хабарига кўра, яшаш ва 

кўчиб ўтиш бўйича 2026 йилги “Румави” 
глобал индекси эълон қилинди. 

Жами 192 давлат 24 та кўрсаткич асоси-
да баҳоланган рейтингда Эстония – банк 
инфратузилмаси ҳамда мулк ҳуқуқи кафо-
латлари эвазига етакчилик қилмоқда. Кучли 
ўнликдан Сингапур, Малайзия, Португалия, 
Тайван, Литва, Гонконг, Сент-Китс ва Невис, 
Чехия ҳамда Мальта жой олди.

ФАСТФУД РЕКЛАМАСИГА ЧЕКЛОВ

Қозоғистонда болаларга мўлжалланган 
фастфуд, ширин ичимликлар ҳамда тар-
кибида шакар, туз ва ёғ миқдори юқори 
бўлган маҳсулотлар рекламаси чеклани-
ши мумкин. 

“KazTAG” агентлигининг хабар беришича, 
мамлакат Соғлиқни сақлаш вазирлиги за-
рарли егуликлар тарғиботини телевидение, 
ижтимоий тармоқлар ва ташқи реклама во-
ситаларида чеклаш бўйича қонунчилик та-
шаббусларини ишлаб чиқди. 

МИНГ ЙИЛЛИК МАСАЛАГА ЕЧИМ
“OpenAI” компаниясининг ҳали омма-

га тақдим этилмаган сунъий интеллект 

модели 1 миллион долларлик “Минг йил-
лик муаммолари”дан бири – Навье-Стокс 
тенгламасини ечди. 

Олимларнинг таъкидлашича, суюқлик ва 
газлар ҳаракатини ифодаловчи ушбу фор-
мулалар маълум шароитларда чексиз тез-
ликка эришиб, жисмоний воқеликни тўғри акс 
эттирмай қўяди. Бироқ корпорация мазкур 
математик кашфиёти учун мукофот пулига 
даъвогарлик қилмоқчи эмас.

ЭЙФЕЛЬ ЯНА ОЧИЛДИ
Париждаги Эйфель минораси Ҳин-

дистоннинг “BAPS” диний делегацияси 
ташрифи вақтида аёл ходимларнинг чет-
латилиши ортидан келиб чиққан норози-
ликлардан сўнг қайта очилди. 

“Associated Press” хабарига кўра, раҳба-
риятнинг хотин-қизларга меҳмонлар билан 
мулоқот қилмаслик бўйича берган кўрсатма-
си ишчиларнинг бир кунлик иш ташлашига 
сабаб бўлган.

Абдулҳамид Сулаймон ўғли Чўл-
поннинг “Кеча ва кундуз” романи 
нафақат ўзбек романчилиги чўққила-
ридан бири, балки миллат руҳияти, та-
рихий фожиаси ва тилининг бетакрор 
нафосати мужассам бўлган муқаддас 
меросдир. Чўлпон насри оддий баён 
эмас; унда ҳар бир сўз, ҳар бир таш-
беҳ шоирона жилоланади, ўзбекнинг 
миллий турмуши, этнографияси ва 
нафаси уфуриб туради. Шу боис, уни 
бошқа тилга ўгириш таржимондан 
фақат тил билишни эмас, балки улкан 
истеъдод, чуқур тарихий-этнографик 
билим ва, энг асосийси, юксак масъу-
лиятни талаб қилади.

Яқинда “Китоб сайёраси” нашриётида 
Ризо Аҳмад таржимасида “Кеча ва кундуз” 
романининг рус тилидаги нашри чоп этил-
ганини кўриб, дастлаб чин дилдан қувон-
дик: ниҳоят, буюк адибимизнинг ўлмас аса-
ри кенг русийзабон ўқувчи оммага тақдим 
этилибди! Аммо китобни варақлаб, таржи-
ма билан танишгач, қувонч изсиз кетиб, ўр-
нини буюк асар бошига тушган шўришдан 
изтироб ва алам, улуғ адиб руҳи олдида 
хижолат ҳисси эгаллади. Чунки қўлимизда 
романнинг таржимаси эмас... балки Чўл-
пон матни устидаги “ошкора қотиллик”дан 
сўзловчи ашёвий далил турарди.
Китобни ўқиб, табиий ва ҳақли бир са-

вол туғилади: муҳтарам таржимон ўзбек 
миллий турмушидан, исломий тушунча-
лардан ва ҳатто ўзи таржима қилаётган рус 
тилининг қоидаларидан шу қадар бехабар 
экан, буюк Чўлпон асари таржимасига қўл 
уришга қандай журъат қилди, қандай ҳад-
ди сиғди?
Қуруқ гап бўлмаслиги учун китобнинг 

илк саҳифалариданоқ кўзга ташланадиган, 
ўқувчини даҳшатга солувчи бир нечта “шо-
ҳона” мисолларга назар ташлайлик.
Ҳаммага маълум, роман муқаддимаси-

да Чўлпон табиатдаги уйғонишни, баҳор 
келишини шундай тасвирлайди: “Бултур 
экилиб, кўп қошларни қорайтирган ўсма 
илдизидан яна бош кўтариб чиқди... Му-
лойим қўлларда ивиб, сувга айлангандан 
кейин гўзал кўзларнинг супасида ёнбош-
лашни мунча яхши кўрар экан бу кўкат!” 
Бу парча – ўзбек насридаги энг нафис ва 
бетакрор метафоралардан бири. Чўлпон 
қизларнинг қошларини “кўзларнинг супа-
си”га, ўсма сувини эса ўша супада эрка-
ланиб ётган гўзалликка менгзайди. Хўш, 
таржимон буни рус тилига қандай ўгирган? 

Марҳамат, 4-саҳифани ўқинг: “Посаженный 
в прошлом году росток, снова вознесся к 
небу... Как же приятно этому ростку, умы-
ваясь каплями влаги под мягкими руками 
водных струй, прислониться к зеркальной 
глади!” Ўсма қани? “Кўзларнинг супаси” 
қани? Минг йиллардан бери бою йўқсул 
ўзбек ҳовлисида жиллақурса баркашдек 
жойда кўкариб турадиган “бу кўкат”ни, на-
ҳотки, шунчаки “росток” деб ўгириб бўлса?! 
Нега бундай бўлди? Наҳотки, таржимон 
“ўсма”нинг нима эканини билмаса?! Неча 
замонлардан бери ўзбек қизлари – онала-
римиз, момоларимиз, ундан наридагилар 
қошларига қўйиб келган ўсмани шунчаки 
сув бўйида ўсган қандайдир “росток” (ни-
ҳол)га алиштириб бўларканми?! Ўсма йўқ 
бўлгач, “кўзларнинг супаси” ўрнида қаёқ-
дандир “кўлнинг суви” (зеркальная гладь) 
пайдо бўлган. Хуллас, оқибатда Чўлпон-
нинг ташбеҳи йўқ қилинган, қош ҳам, кўз 
ҳам, ўсма ҳам бутунлай ғойиб бўлиб, ўрни-
га тамом бошқа образ яратилган. 
Дарвоқе, бундан ҳам олдин, шу саҳифа-

даги машҳур “Ҳамал келди – амал келди” 
мақоли “Весна пришла, удача пришла” 
деб ўгирилган. Ахир, Чўлпон  “весна” де-
моқчи бўлганида, “баҳор” ё “кўклам” деб 
қўяқолмасмиди?! Бадиий таржимада “реа-
лия” деб аталувчи аслан берилувчи сўз-
лар ҳам бор-ку, “ҳамал” ҳам шундай сўз, 
ахир. Хўп, униси ҳам майли, русийзабон 
ўқувчи романнинг илк жумласини “баҳор 
келди – омад келди” деб ўқиса, ҳайрон бў-
либ қолмайдими? Тагига “халқ мақоли” деб 
ёзилганини кўриб, мағзини чақишга беҳуда 
киришиб кетса ҳам, мумкин. Ҳолбуки, ас-
лиятда гап “амал” ҳақида – табиатда жон-
ланиш, ҳаракат бошлангани ҳақида. Буни 
“удача”га алмаштириш учун киши миллий-
ликдан қанчалик бехабар бўлиши керак!
Романдаги марказий персонажлардан 

бири – мутаассиб Раззоқ сўфи. Чўлпон 
унинг характерини очиш учун ўрни билан 
диний истилоҳлардан ҳам, табиийки, фой-
даланади. Умуман ҳам, исломий эътиқод 
кишилари бўлмиш персонажлар тилида 
бундай сўзлар бўлиши табиий. Афсус, тар-
жимада улар аксар кулгили бир тарзда ўги-
рилганки, айримларини келтириб ўтамиз:
Акаси сўфини қишлоққа кетишга даъват 

қилиб: “Ўлим – ҳақ! Ўлар вақтда бир-би-
римиздан йироқ тушиб... ўлмайлик” дей-
ди. Буни таржимон: “Только смерть права! 
Когда она придет, не будем в отдалении...” 
(19-бет) деб ўгиради. “Ўлим – ҳақ”, яъни, 
ўлим муқаррар деган илоҳий қонуниятни 

ифодаловчи эътиқодий жумла рус тили-
да “Фақат ўлим тўғри/ҳақли!” деб ўқилади. 
“Ҳақ” сўзининг маъносини билмаслик оқи-
батими бу? “Ҳақ” сўзини-я!
Холмат ошиқ Ўлмасжонга далда бериб: 

“Худодан тилаб туринг, “ноумид шайтон” 
деган гап бор...” дейди. Яъни, умидингни 
узма, фақат шайтонгина ноумид бўлади, 
демоқчи. Таржимада бу гап: “...говорят: “не 
имеющий мечту есть шайтан”...” (43-бет) 
кўринишига келган. Яъни, “ноумид” сўзи 
“орзуси йўқ” (не имеющий мечту) деб тар-
жима қилинган ва жумла мантиқи мутлақо 
ўзгариб кетган. Исломий эътиқод умид-
сизликни қоралайди, буни шайтондан деб 
билади. Таржимада эса мазкур қонуният 
мақомидаги эътиқодий тушунча “орзуси 
йўқ – шайтон” шаклини олиб, мантиқи ва 
мақомидан айрилади, уйдирмага айлана-
ди. Бунақа кулгили ва мантиқсиз уйдирма-
ни қандай қилиб китобга киритиш мумкин?
Чўлпон таърифида: “Ўз уйининг қабрис-

тонлар қадар жимжит, хонақоҳлар қадар 
унсиз... бўлишини истаган Раззоқ сўфи...” 
ҳақида сўз боради. Таржимада эса сўфи 
ўқувчига: “...мечтавший, чтобы его дом был 
таким же тихим, как кладбище, молчали-
вым, как монастырь...” деб тақдим этила-
ди. Қаранг, бутун умри масжиду хонақоҳда 
ўтиб келаётган сўфи ўз уйи “монастир”дек 
бўлишини орзу қилармиш! Ахир, реалия 
ўлароқ таржимасиз “ханака” деб бериш 
ҳам мумкин ёки, жуда бўлмаса, “обитель” 
сўзи турганда, Чўлпоннинг қаҳрамонини 
христиан моҳиятига кўчириш қайси ман-
тиққа сиғади?
Таржимоннинг миллий мулоқот одоби ва 

тил меъёрларини ҳис қилмаслиги ҳам қа-
тор жиддий қусурларга олиб келган. Жум-
ладан: 
Холмат билан Ўлмасжон суҳбатида 

Зеби ҳақида гап кетар экан, “Харидори 
ҳам кўпдир?” (яъни, совчилари, сўраб ке-
лувчилари кўпдир) деган савол берилади. 
Таржимон буни русчага шундай ағдарган: 
“У неё небось много покупателей?” Ўзбек 
қизини – эндигина балоғат даврига қа-
дам қўйган Зебини бозорда пулланадиган 
буюмдек “покупатели” (сотиб олувчилари) 
бор деб тасвирлаш шўро даврида сингди-
рилган биздаги аёлларга муносабат ҳақи-
даги гаплар таъсиримикан, билмадим?! 
Нима бўлганда ҳам, ҳозирда буни ўтмиш-
даги миллий турмушимиз, қадриятларимиз 
устидан кулиш, деб биламан. 
Қизлар ҳовлида ўйнаб қувлашаётганла-

ри устига кириб келган сўфи жаҳл устида 

уларни “Қанжиқлар!” деб ҳақорат қилади. 
Албатта, бу оғир сўз, зеро, Раззоқ сўфи 
қизларни “урғочи итлар” деб атади. Лекин 
таржимада сўфи “Потаскухи!” дея ҳайқи-
ради. “Потаскуха” – рус тилида фоҳиша, 
бузуқ аёл деганидир! Ҳар қанча мутаассиб 
бўлса-да, ўзбек хонадонида отанинг қизи 
ва унинг дугонасига қарата “фоҳишалар” 
деб ҳайқириши – қаҳрамонга нисбатан туҳ-
матдан бошқа нарса эмас. Айниқса, сўфи-
нинг бундай дейиши мутлақо мумкин эмас, 
зеро, бу ўзини фаҳшга ботган деб тан 
олиш бўлади. Қизига “Овозини номаҳрамга 
эшиттирса рози эмасман!” дея шарт қўйган 
сўфи ўла қолса бундай демас?! 
Таржиманинг тили шу қадар ғализ, қо-

вушмаган ва саёзки, бу рус мумтоз таржи-
ма мактаби тугул, оддий мактаб иншоси 
даражасидан ҳам паст. Китоб саҳифалари-
да имло ва пунктуацион хатолар, услубий 
ғализликлар қалашиб ётибдики, улардан 
айримларини санаб (аввал китобдаги шак-
ли, тиредан сўнг эса тўғри ёзилишини кўр-
сатиб) ўтамиз: своей остроумием – своим 
остроумием” (11-бет); не дал ему слова – 
не дал ему сказать/договорить (18-бет); эти 
тревога и волнение – эта тревога и волне-
ние/эти тревоги и волнения (20-бет) знает 
только что трудиться – знает только одно: 
трудиться и трудиться (35-бет). Шунингдек, 
тиниш белгиларига ҳам етарли эътибор қи-
линмаган: Не останавливаясь пошел – Не 
останавливаясь, пошёл (18-бет); Затем по-
вернувшись назад – Затем, повернувшись 
назад (18-бет); Говорит об этом сыну, они 
вместе решают – Говорит об этом сыну, и 
они вместе решают (36-бет). Таржимада 
не довлеет к дехканскому труду  (16-бет) 
жумласидаги каби мантиқан ноўрин ёки 
доспочтенная жена эшона (20-бет) бирик-
масидаги каби хато ёзиб ишлатиш туфай-
ли мазмуний ғализликлар юзага келган 
ўринлар ҳам талайгина. Матнда “лицо же 
улыбалось”, “рот был открыт с любовью к 
собеседнику”, “затрудняюсь без людей, без 
трудовых рук”, “мне чалму и халат толь-
ко надеть”, “солидный орошаемый кусок”, 
“Найдем еще землицы отсюда-оттуда” син-
гари рус тили услубиятида ҳатто персонаж 
нутқида ҳам ғоят ғализ саналувчи синтак-
тик қурилмалар ҳам анчагина. Охирги ми-
соллар китобнинг биттагина саҳифасидан 
(18-бет) олингани айтилса, даъвомиз қуруқ 
эмаслиги англашилади. Афсуски, таржима 
тилидаги камчиликларга доир бу каби ми-
солларни яна кўплаб келтириш мумкин, бу-
лар, ҳеч шубҳасиз, русийзабон ўқувчининг 

тишига тошдек тегади. Қизиқ, русийзабон 
ўқувчи шунда Чўлпондан гина қилармикин 
ё Ризо Аҳмаддан?! 
Ҳозирда ўзбек адабиётини жаҳон саҳна-

сига олиб чиқиш, Қодирий, Фитрат, Чўлпон-
ларни дунёга танитиш ҳақида минбарлар-
дан туриб кўп бонг урамиз. Бу жуда зарур. 
Фақат, агар дунёга Чўлпонни мана шу тарз-
да танитсак, бу фахр эмас, улкан иснод 
келтиради. Чўлпонни бундай “таржима”лар 
орқали ўқиган русийзабон китобхон уни 
нари борса, ўртачадан пастроқ иқтидорли, 
тили қашшоқ, услуби ҳам пала-партиш – 
жадидлар қаторида бўлганию қатағон қи-
лингани учунгина кўтар-кўтар қилинаётган 
бир ёзувчи, деб ўйлаши тайин. 
Айтиш керакки, бу ўринда биргина тар-

жимонни айблаш адолатдан эмас, сира-
си, энг катта иддаолар китобни чоп этган 
“Китоб сайёраси” нашриётига. Бу китоб-
нинг муҳаррири ҳақиқатан ҳам борми ё 
шунчаки хўжакўрсинга исми-шарифи тир-
каб қўйилганми? Мусаҳҳиҳлар-чи? Борми 
ё тежамкорлик сабаб таржимон матнига 
ишонилган, уни “бегона кўз” билан кўриб 
чиқишга қунт қилинмаганми? Романнинг 
таржимаси нашр олдидан бирорта мута-
хассис, таржимашунос ёки чўлпоншунос 
кўригидан ўтганми? Ёки ҳозирда пулини 
тўласа, ёки сотиб пулини тиклаш мумкин 
бўлсаёқ, миллий адабиётнинг муқаддас 
асарларини ҳам хоҳлаган кўйга солиб бо-
сиб чиқаравериш мумкинми?!
Ҳар қанча оғир бўлса ҳам айтаман: бу 

нашр – адабий, маданий ва маънавий ха-
толик, Чўлпон номига, унинг руҳига нис-
батан беҳурматликдир. Бунга жим қараб 
туриб бўлмайди. Зеро, бугунда ҳаёт бўл-
ган бирон ёзувчининг асари шу аҳволда 
чоп этилса, муаллифлик ҳуқуқи масаласи 
ўртага тушади: ижодкорлик шаъни ҳимоя-
си, маънавий зарар ҳақида гапирилади. 
Чўлпоннинг ижодкорлик шаъни, муаллиф-
лик ҳуқуқи, манфаатлари-чи? Уларни ким 
ҳимоя қилади? Чўлпонни кўп йиллардан 
бери ўрганиб келаётган одам сифатида 
ишончим комилки, у мутасадди ташкилот-
лардан ушбу нашрни зудлик билан назо-
ратга олиш, унинг тарқатилишини тўхта-
тишни сўраган, талаб қилган бўлур эди. 
Ва у ҳар жиҳатдан ҳақ бўларди, чунки бун-
дайин таҳқир ва мазахга ҳеч ким муносиб 
эмас.

Дилмурод ҚУРОНОВ,
филология фанлари 

доктори

БОНГ

ЧЎЛПОН ЧЎЛПОН 
ҲИМОЯГА МУҲТОЖМИ?ҲИМОЯГА МУҲТОЖМИ?

Куни кеча Олий Мажлис Сенати 
лотин ёзувига асосланган ўзбек 
алифбосини ўзгартириш тўғрисидаги 
қонунни маъқуллаб, кўриб чиқиш 
учун Президентга юборди. Ҳужжатда 
амалдаги 26 ҳарф ва 3 та бирикма 
ўрнига 28 ҳарф ҳамда битта 
апострофдан иборат тизимга ўтиш 
кўзда тутилган. 

Ушбу ислоҳотлар жадидларни ҳам ўй-
лантиргани, улар бу йўлда жонкуярлик би-
лан фаолият олиб боргани маълум. “Ўзбек 
тилининг академик грамматикаси”, “Ўрта 
Осиё туркларининг янги алифбоси”, “Ўзбек 
тилининг товушлари”, “Лотин асосида ту-
зилган янги алифбо лойиҳаси” каби мақола 
ва нутқлари билан майдонга чиққан Ғози 
Олим Юнусов алоҳида ўринга эга. 

“Кўпгина кишилар Ғози Олим билан Ғози 
Юнус (Ишчи)ни фарқлашмайди. Сабаби, 
1919 йил биринчи ярмигача ҳар иккала 
ижодкор ўз асарларини “Ғози Юнус” тахал-
ласи билан эълон қилишган. Журналист ва 
шоир Ғози Юнус 1919 йилда “Иштирокиюн” 
газетаси орқали мурожаат қилгач, олим 
Ғози Юнус матбуотда “Ғози Олим” имзоси-
ни қўллай бошлади”.
Ушбу парча атоқли жадидшунос олим 

Сирожиддин Аҳмаднинг янги чоп этилган 
“Ғози Олим” рисоласидан олинган. Бу икки 
маърифатпарварнинг йўли – жадидлик, 
кўзлаган манзили – ҳуррият эди; афсуски, 
иккиси ҳам аро йўлда қатағон ўпқонига тор-
тилди. Бири адабиёт, бири илм воситасида 
миллатни уйғотишга уринган зиёлиларга 
оқибатда босқинчилар томонидан “халқ 
душмани” тамғаси босилди. Шу жиҳатдан, 
уларнинг нафақат исми шарифи, балки 
маслаги ва тақдири ҳам ўхшаш.
Ҳар ҳолда бадиий сўз ва сўз кишилари 

эл-юртга бир қадар таниқли бўлади, улар-
нинг ҳаёти ва фаолиятини ўрганишга ҳам 

қизиқиш катта. Шу маънода Ғози Юнус 
– Ишчи тақдири маълум маънода халққа 
қайтарилган. Бироқ Ғози Олим шахсияти, 
фаолияти ва асарлари фақат тор доира-
да маълум бўлиб, яхлит ҳолда ўқувчилар 
 оммасига тақдим этилмаган эди. 

Мана шу бўшлиқни тўлдириш йўлида 
закий ва меҳнаткаш, фидойи ва ростгўй, 
матонатли ва холис олим Сирожиддин 
Аҳмад катта қадам ташлади. “Ғози Олим” 
китобининг қимматини оширувчи яна бир 

жиҳат шундаки, унда миллат ойдинининг 
ижтимоий-илмий йўлига назар ташлаш би-
лан бирга олимнинг асарлари илк бор ўқув-
чилар оммасига тақдим қилинган. Айниқса, 
“Ўзбек лаҳжаларини таснифда бир таж-
риба” асарининг тўлиқ шакли факсимиле 

шаклида берилгани келгусида бу борада 
изланиш олиб борувчи фольклоршунос-
лар, тилшунослар, талабалар учун мустаҳ-
кам пойдевор бўлиб хизмат қилади. 
Ғози Олим мустамлака даври тазйиқига 

қарамай халқнинг луғат бойлигини, ада-
биётини, имлосини, давлатчилик тарихини 
соф илмий йўл билан, академик ҳалоллик 
асосида тиклашга ҳаракат қилди. Совет 
маъмурларининг олимга тиш қайраганидан 
билиш мумкинки, у ўз мақсадига маълум 
даражада эришган ҳам. 
Мазкур китобдаги маълумотлар асосида 

45 ёшида отувга ҳукм қилинган Ғози Олим 
ҳаётининг муҳим саналарини келтириб ўта-
миз:
Ғози Маҳамат Юнус ўғли 1893 йил 10 ап-

релда туғилди. Истанбул олий педагогика 
институтида ва “Ал-Азҳар” мадрасасида 
ўқиди. 1914 йил июль ойида Тошкентга қай-
тиб келиб, Волга-Кама тижорат банкида иш 
бошлади. 1917 йил Туркистон Мухторияти-
да “Уламо” жамияти вакили сифатида иш-
тирок этди. 1918 йил Тошкентда “Турк ўчо-
ғи” уюшмасига асос солди. 

1919–1937 йилларда қатор вазифалар-
да, хусусан, Туркистон автоном республи-
каси Мусбюрода ташкилий қўмита мудири, 
“Тонг” журнали муҳаррири, Туркистон мао-
риф комиссарлиги “Билим ҳайъати” ходи-
ми, Ўзбекистон Халқ маориф комиссарли-
ги Фан бўлими илмий котиби, “Ўзбекларни 
ўрганиш қўмитаси” раиси, Самарқанд Олий 
педагогика институти ўқитувчиси, кафедра 
мудири, Ўзбекистон илмий текшириш инс-
титути, Маданий қурилиш илмий текшириш 
институти ходими, Тил ва адабиёт институ-
ти катта илмий ходими, Тошкент кечки пе-
дагогика институтида ўқитувчи бўлиб хиз-
мат қилган.

1930 йилда профессор унвони берилди.
1937 йил 25 апрелда НКВД томонидан 

ҳибсга олинди. 1938 йил 4 октябрда олий 

жазо қўлланилди. 1957 йилда СССР Олий 
суди ҳарбий коллегияси томонидан реаб-
литация қилинди.

* * *
Ғози Олим “Алпомиш” достонини ёзиб 

олиш ва ўрганиш бўйича биринчилардан 
бўлиб маънавий жасорат кўрсатган эди. 
Ўзи ҳам қаҳрамонларча фаолият юритди. 
Афсуски, Сурҳайил мастон кабилар уни 
маҳв этди. 
Ниҳоят, бугун унинг пок номи халққа тў-

ла-тўкис қайтарилди. Бунинг учун заҳмат-
каш ойдинларимизга, хусусан, ҳурматли 
домламиз Сирожиддин Аҳмадга ташаккур 
айтамиз!
Китобни нашр этишда беғараз ҳомийлик 

қилган Баҳодир Ҳусановга ҳам миннатдор-
лик билдирамиз.

Отабек БАХТИЁР

ОЙДИНЛАР

ОЛИМЛАР АЛПОМИШИ

1929 йил Тил-имло конференцияси ҳайъати раёсати

га тошдек тегади Қизиқ русийзабо

РЕСПУБЛИКА МАЪНАВИЯТ РЕСПУБЛИКА МАЪНАВИЯТ 
ВА МАЪРИФАТ МАРКАЗИВА МАЪРИФАТ МАРКАЗИ

ЎЗБЕКИСТОН РЕСПУБЛИКАСИ ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИФАНЛАР АКАДЕМИЯСИ

МИЛЛИЙ МАСС-МЕДИАНИМИЛЛИЙ МАСС-МЕДИАНИ
ҚЎЛЛАБ-ҚУВВАТЛАШ ҚЎЛЛАБ-ҚУВВАТЛАШ 
ВА РИВОЖЛАНТИРИШ ВА РИВОЖЛАНТИРИШ 
ЖАМОАТ ФОНДИЖАМОАТ ФОНДИ

“ШАҲИДЛАР ХОТИРАСИ” “ШАҲИДЛАР ХОТИРАСИ” 
ЖАМОАТ ФОНДИЖАМОАТ ФОНДИ

Муаллиф фикри таҳририят фикри билан 
мос келмаслиги мумкин.

Таҳририятга юборилган мақолалар 
муаллифга қайтарилмайди ва улар 

юзасидан изоҳ берилмайди.

Газета 2023 йил 26 декабрда 
Ўзбекистон Республикаси 

Президенти Администрацияси ҳузуридаги 
Ахборот ва  оммавий коммуникациялар 

агентлиги томонидан 195115 рақам 
билан рўйхатга олинган.

Бош муҳаррир:  

Иқбол МИРЗО

Масъул котиб: Шуҳрат Азизов

Навбатчи муҳаррир: 
Гулчеҳра Умарова   

      Саҳифаловчилар: 

      Эркин Ёдгоров
      Нигора Тошева

Адади – 18 426 
Шундан:

Кирилл ёзувида –  6 856
Лотин ёзувида – 11 570

Медиа кузатувчилар – 91 527 
Буюртма: Г – 939

Ҳажми: 4 босма табоқ, А2.
Нашр кўрсаткичи – 222.
Ташкилотлар учун – 223. 

1 2 3 4 5 6

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.

Босмахона манзили:
Тошкент шаҳри, 

Буюк Турон кўчаси, 41-уй.

Босишга топшириш вақти: 21:00 
Босишга топширилди: 20:30

Сотувда нархи эркин.

www.jadid.uz

Кино – миллатнинг ўзини, унинг кечмиши, 
руҳияти ва бугунини дунёга танитишнинг 
таъсирчан воситаларидан бири. Шу 
маънода, Осиё кинематографиясининг муҳим 
майдонларидан саналадиган Пусан халқаро 
кинофестивали нафақат янги фильмлар, 
балки янги режиссёрлар, янги қарашлар ва 
турли маданий тажрибалар учрашадиган 
макондир. Бу йилги фестиваль дастурида 
ўзбек киноси ҳам бор.

Пусан халқаро кинофестивали (BIFF) ўзининг 
31-фестиваль дастурини эълон қилди. Танловда 
Осиёнинг турли мамлакатларидан 14 та фильм иш-
тирок этади. Улар орасида Япония, Жанубий Корея, 
Хитой, Тайвань, Эрон, Индонезия ва Ўзбекистон 
киноижодкорларининг янги асарлари бор. Хусусан, 
ўзбек режиссёри Ботир Абдураҳмоновнинг “Ҳилол” 
фильми ҳам танловда иштирок этади. Картина фес-
тивалда жаҳон премьерасини ўтказади. Халқаро 
кинофестиваль 6-15 октябрь кунлари бўлиб ўтади. 
21-Осиё контент ва кино бозори (ACFM) эса 10-13 
октябрь кунлари ташкил этилади.

14 ФИЛЬМ – 14 ХИЛ НИГОҲ
Ўтган йили йўлга қўйилган танлов дастури Осиё 

киносидаги янги тенденцияларни кашф этишга қа-
ратилган. Бу йилги 14 та фильм ҳам мавзу ва услуб 
жиҳатидан хилма-хиллиги билан ажралиб туради. 
Япон режиссёри Нанако Хиросенинг “Икки ошиқ 

ўртасида” драмаси севги учбурчаги ҳақида ҳикоя 
қилади. Хиросе таниқли режиссёр Хирокадзу Ко-
рээданинг шогирди бўлиб, 2018 йилда “Унинг йў-
қолган исми” фильми билан BIFFнинг New Currents 
танловида дебют қилган. Эрон киноси эса жаҳон 

кинематографиясида ўз ўрнига эга режиссёр Мажид 
Мажидийнинг “Пешиндан кейинги тамадди” фильми 
билан намоён бўлади. Сўнгги 35 йил давомида унинг 
фильмлари Канн, Берлин ва Венеция кинофестивал-
ларида намойиш этилган. Мажидий мазкур фильм 
билан Пусан фестивали ва Жанубий Кореяга илк бор 
ташриф буюради. Индонезиялик режиссёр Йосеп 
Анги Ноеннинг “Денгиз унинг исмини айтади” сиёсий 
драмаси ҳам танловдан ўрин олган. Бош ролларни 
Реза Раҳадиан ва Диан Састровардойо ижро этган. 
Ноеннинг Локарно кинофестивалида мукофотланган 
“Фантастика илми” ва “Гаспар билан 24 соат” фильм-
лари ҳам кино мухлисларига яхши таниш.
Шунингдек, фестивалда хитойлик Чэнь Цзивэнь 

“Авлодлар” фильми билан қатнашса, Гу Юнинг “Ёл-
ғизликнинг илк таъми” номли оилавий драмаси “Ман-
зара” трилогиясининг якуний қисми сифатида тақдим 
этилади. Танловда Жанубий Корея ҳам бир қатор 
янги асарлар билан қатнашади. Дебютант Лим Хаён-
нинг “Соҳил ҳикоялари” ва Ём Кюбокнинг “Узун тун” 
анимацион фильми шулар жумласидан. 

“ОСКАР” ЙЎЛИ
Бу йилги танловнинг энг муҳим янгиликларидан 

бири – Пусан мукофотининг “Энг яхши фильм” номи-
нацияси ғолиби “Оскар”нинг “Энг яхши халқаро тўлиқ 
метражли фильм” номинациясида иштирок этиш ҳу-
қуқини қўлга киритиши мумкин. Шу жиҳатдан, Пусан 
бугун нафақат Осиё кинематографияси, балки жаҳон 
кино жараёнининг муҳим майдонларидан бири сифа-
тида ўз мавқеини тобора мустаҳкамлаб бормоқда.

ОСИЁ ЯГОНА ЭКРАНДА
Фестиваль дастурига кўра, Осиёнинг турли мам-

лакатларидан 23 та тўлиқ метражли фильм муко-

фот учун курашади. “Vision-Korea” ва “Vision-Asia” 
йўналишларига бўлинган мазкур бўлим мустақил ки-
ноижодкорларнинг асарларини тақдим этади. “Ико-
налар” бўлимида эса дунёга машҳур режиссёрлар-
нинг 35 та энг янги фильми намойиш этилади. Улар 
орасида Канн кинофестивали номзодлари Кристиан 
Мунжиу, Андрей Звягинцев, Павел Павликовский ва 
Рюсуке Хамагутининг фильмлари ҳам бор. Берлин 
кинофестивалининг “Олтин айиқ” мукофоти соҳи-
би Илкер Чатакнинг “Сариқ мактублар” фильми, Ли 
Чан-доннинг “Мумкин бўлган севги” асари ва Хон 
Сан Сунинг “Кўзларимни қаерга қўяй?” фильми ҳам 
дастурдан ўрин олган. Бу йил Пусан халқаро кино-
фестивали учун жами 246 та фильм танлаб олинган. 
Бу ўтган йилгидан бештага кўп бўлиб, пандемиядан 
олдинги 2019 йилдан буён фестивалнинг энг йирик 
дастуридир. 
Фестиваль Ким Чонгваннинг “Стол: кун ва тун” 

фильмининг жаҳон премьераси билан очилади. Пу-
сан кино марказининг очиқ осмон остидаги театрида 
ўтказиладиган очилиш маросими кино санъатининг 
турли авлод вакилларини бир майдонга жамлайди. 
Фестиваль томошабинларига қулайлик яратиш мақ-
садида пайшанбадан якшанбагача энг гавжум кун-
ларда кунлик намойишлар сони тўрттадан бештага 
оширилади.
Пусан экранида намойиш этиладиган 14 та фильм-

нинг ҳар бири — алоҳида тақдир, алоҳида нигоҳ. 
Улар орасидаги бизнинг “Ҳилол” ўзбек киноижодкор-
ларининг дунё томошабини билан янги кенг қамров-
ли мулоқоти учун муҳим босқич бўлишига умид боғ-
лаймиз.

МУЯССАР тайёрлади.

Очиқ осмондаги ўзбек “Ҳилол”иОчиқ осмондаги ўзбек “Ҳилол”и

Ҳар бир халқнинг ўтмиши 
ва келажагини боғлаб 
турувчи маънавий кўприклар 
бўлади. Ўзбек халқининг буюк 
маърифатпарвар фарзанди, 
олим, сайёҳ ва ношир Исҳоқхон 
Тўра Ибрат ана шундай 
кўприк солган улуғ зотдир. У 
серқирра фаолияти ва ўлмас 
асарлари орқали миллатни 
ғафлат уйқусидан уйғотишга, 
илм-фан ва жаҳон тараққиётига 
эргашишга чақирди.
Аллома туғилиб ўсган 

Наманган заминида унинг 
кўплаб асарларида, жумладан, 
“Мезон уз-замон”да баён 
қилинган миллат келажаги 
билан боғлиқ буюк армонлари 
тўлақонли рўёбга чиқмоқда.

ТАЪЛИМ

Ибрат ёшларнинг фақат диний 
билимлар билан чекланиб қолмай, 
дунёвий фанларни эгаллашини 
асосий мақсадлардан бири деб 
билган. У “Тарихи маданият” асари-
да ёшларнинг узоқ юртларга бориб 
мусофирлик машаққатини тортмас-
дан, ўз шаҳрида хотиржам таълим 
олиши муҳимлигини таъкидлаб: 

“Олий қурслар ўз шаҳарларимизда 
ҳам очилса, кўброқ талабалар ки-
риши умидликдур”, дея орзу қилган 
эди. 
Бугун вилоятда 783 та умумтаъ-

лим мактаби бор. Шунингдек, 8 та 
олий ўқув юрти (4 та давлат ва 4 
та нодавлат) самарали фаолият 
юритмоқда. Улардан бири – Тў-
рақўрғондаги Наманган давлат чет 
тиллари институтига аллома номи 
берилган.
Олим “Луғати ситтати алсина” 

(“Олти тилли луғат”) асарини 
яратиш орқали ёшларни жаҳон 
тилларини билишга ундаган. 
“Ҳар бир лисон сафар аҳлина 

юз олтун баробарида ишлади”, 
деган сўзлари тил билишнинг 
қийматини кўрсатади. Бугунги 
кунда Наманган мактабларида 
инглиз, немис ва француз тили 
ўқитилмоқда. Таълим давлат 
тилидан ташқари рус, тожик ва 
қирғиз тилларида ҳам олиб бо-
рилмоқда. 

САНОАТ
Ибрат хомашёни қайта ишламас-

дан экспорт қилишни миллатнинг иқ-
тисодий қарамлиги сифатида кескин 
қоралаган. “Тарихи маданият” аса-
рида маҳаллий ресурсларни санаб: 
“Буларни ишлатилса, шаҳарларимиз 
катта шаҳарларга қўшулуб, алар қа-
торида ҳисоб бўлур эрди”, дея са-
ноатлаштиришни орзу қилган эди. 
Ҳозирги кунда Наманган вилоя-

тида жами 34 мингга яқин корхона 
ва ташкилотлар муваффақиятли 
фаолият кўрсатмоқда. 2026 йил-
нинг биринчи чорагида вилоятда 
саноат маҳсулотлари ишлаб чиқа-
риш ҳажми 9 279,0 миллиард сўмга 
етиб, саноатнинг жадал ривожла-
ниши таъминланди. Тўқимачилик, 
машинасозлик ва кимё саноати 
маҳсулотлари бугун дунё бозорла-
рига экспорт қилинмоқда. 

ҚИШЛОҚ ХЎЖАЛИГИ
Ибрат ўз даврида деҳқонлар-

нинг фақат пахта етиштиришга ўтиб 
кетгани ва озиқ-овқат экинларини 
унутганини “Тарихи Фарғона” асари-
да танқид қилган: “Пахта зироат ва 
тижоратига ўрганган кишилар қарз 
 дарёсига ғарқ бўлганларини мушо-
ҳада қилиб... авқоти экмакка тушди-
лар”. 

Бугунги кунда Наманган вилоя-
тида мустақил фаолият юритаётган 
10 минг 865 та фермер хўжалиги 
бор. 2026 йилнинг дастлабки ойла-
рида қишлоқ хўжалиги маҳсулотла-
ри ишлаб чиқариш ҳажми 4 065,6 
миллиард сўмни ташкил этиб, мева, 
сабзавот ва чорвачилик йўналишла-
рида хилма-хиллик ҳамда озиқ-овқат 
хавфсизлиги тўлиқ таъминланмоқда. 

МАҒРИБ ВА МАШРИҚ 
ТАФОВУТИ

Ибрат Ғарб ва Шарқнинг йирик 
шаҳарларида кўрган илғор техноло-
гиялар ва замонавий шаҳарсозлик 
маданияти ўз ватанида бўлишини 
ният қилган. У маданий шаҳарлар-
ни таърифлаб: “Оташ кемалар ва 
фойизлар ва кўнкалар электр илан 
барпо бўлса.., тилифунграмолар ва 
шаҳарлар озода... бўлса”, деган эди. 
Ҳозирги кунда Наманган ви-

лоятида қурилиш ишлари ҳаж-
ми 3 005,8 миллиард сўмга етди. 
Иқтисодиёт ва инфратузилмани 
ривожлантириш учун вилоятга йў-
налтирилган инвестициялар ҳаж-
ми эса 17 869,4 миллиард сўмни 
ташкил қилмоқда. Янги Наманган 
шаҳри ва муҳташам турар-жой 
мажмуалари бу орзунинг ёрқин кў-
ринишидир. 

БУНЁДКОРЛИК ВА 
ТАШАББУСЛАР 
МАРКАЗИ
Давлатимиз раҳбари Шавкат 

Мирзиёев Наманган вилояти ва 
унинг меҳнаткаш халқини таъриф-
лар экан, бу заминни “тадбиркор-
лар, ишбилармонлар ва ҳунар-
мандлар юрти, бунёдкорлик ва 
ташаббуслар маркази” сифатида 
алоҳида эътироф этган эди. Пре-
зидентимизнинг бу таърифи Ибрат 
домланинг бундан бир аср муқад-
дам вилоят саноати, маърифати ва 
инфратузилмаси борасида қилган 
орзулари бугунги мустақил давла-
тимиз сиёсати билан тўлиқ уйғун-
лашиб кетганини англатади.
Ўзбекистон давлат мустақил-

лигининг 35 йиллиги кенг нишон-
ланаётган шукуҳли кунларда бир 
ҳақиқат яққол намоён бўлмоқда: 
Ибратнинг “авлодларингизни кела-
жак замон илми билан тарбияланг” 
деган ўгити Наманган мактабларию 
олийгоҳларида, кенг кўламли исло-
ҳотлар майдонида реал ҳақиқатга 
айланди. Миллатимиз том маънода 
мустақил ва буюк тараққиёт йўлига 
чиқди.

Отабек МАХСУДЖОНОВ,
Исҳоқхон Ибрат – Қатағон 

қурбонлари хотираси музейи 
директори

ШУКРОНА

ИБРАТ АРМОНЛАРИ ИБРАТ АРМОНЛАРИ 
УШАЛМОҚДАУШАЛМОҚДА
Ибрат домла-Ибрат домла-
нинг эл-юрти-нинг эл-юрти-
миз тараққиё-миз тараққиё-
ти йўлидаги ти йўлидаги 

фидокорона хизмат-фидокорона хизмат-
лари нафақат ўз дав-лари нафақат ўз дав-
рида, балки бугунги рида, балки бугунги 
кунда ҳам барчамиз кунда ҳам барчамиз 
учун ибрат намуна-учун ибрат намуна-
си бўлиб қолмоқда. си бўлиб қолмоқда. 
Ёшларимиз шунга Ёшларимиз шунга 
муносиб, юрт корига муносиб, юрт корига 
ярайдиган инсонлар ярайдиган инсонлар 
бўлиб вояга етиши бўлиб вояга етиши 
керак.керак.

Шавкат Шавкат 
МИРЗИЁЕВМИРЗИЁЕВ

ТАРАДДУД


